
1.Hesus, Amigu i Kompanero

Tur hende ta buska un hende ku ta komprendé nan sin hopi palabra. Un hende ku no tei
solamente pa hari ku bo, of pa pasa preét, pero un hende ku ta keda ku bo tambe den
tristesa i ora kos ta difisil, un berdadero amigu. Hesus mes a bisa i a mustra nos ku E ta
un amigu real i berdadero. Hesus ta semper serka di bo, E ta kana huntu kubo, E ta
tende bo i E no ta rechasa bo nunka.

Amigu por bini i bai, pero Hesus ta keda semper fiel. Hesus konosé bo pensamentunan,
inkluso esnan ku bo no a ekspresa ku palabra. E no ta kondena bo, sino E ta invita bo
pa ta honesto, honesto tambe tokante di bo erornan, bo sofionan, i bo dudanan. Hesus
a bisa (Huan 5,15 )“Mi no ta yama boso sirbidé mas,.... Ma Mi ta yama boso amigu,”

Un kompafero ta un hende ku ta kana huntu ku bo.
Hesus no ke pa bo topa kunE djadumingu so,sino ku
E ke kana ku bo den siman tambe, na kas, na skol,
trabou, huntu ku bo relashonnan, i den bo
desishonnan. Ora bo permiti Hesus pa ta kubo, bo ta
nota ku E ta trese pas den turbulensia, direkshon den
* konfushon, i amor den e bashi di kurasonnan.

1.1Hesus ta hasi un diferensia den nos bida.

Beibel ta duna nos e kontesta riba e pregunta kon nos por konosé Hesus
personalmente, komo un amigu ku semper ta ku nos. Dios mes ta sifia nos pa medio di
Su Palabra dikon ta importante pa tin un relashon ku Hesus i kon e ta kambia nos bida.

Dikon ta importante pa tin un relashon ku Hesus.

e Hesus ta komprondé bo di bérdat.
Hesus sa kon ta pa ta humano, pa sinti dold, pa eksperensia tentashon i tambe sa kon
ta so tin bia. Ta p'esei E por komprondé bo mihé ku kualke otro hende. Beibel mes ta
bisa nos den
L) Hebreonan 4,15 “Nos tin un gran saserdote ku ta kapas di kompadesé di nos
debilidatnan”; E mes tabata poné na prueba den tur sentido, presisamente meskos ku
nos. Pero E no a peka.”

e Hesus ta semper disponibel.
Amigu por bin i bai, pero Hesus ta keda. E ta semper disponibel tur ora di dia pa
skucha sea bo ta kontentu of tristu.
() Mateo 28,20 “... | sa ku Mi ta ku boso tur dia, te na fin di mundu.’

¢ Hesus ta mustra bo, bo kaminda.
Ora bo sifia konosé Hesus, bo ta hana direkshon den bo bida. E ta yuda bo skohe loke
ta korekto, asta ora otro hende ta pensa diferente.

[/ Huan 14,6 “Ami ta e kaminda, berdat i bida;’



Kon pa ta un berdadero amigu di Hesus.

" Kere i konfia den djE.
Py Bo no mester ta perfekto, pero bo mester kere ku Hesus ta
| bibu di bérdat i ku E ke salba bo.
() Huan 3,16 “Pasobra Dios a stima mundu asina tantu ku El
a duna Su uniko Yu, pa tur esnan ku kere den djE no bai
\ perdi, ma haria bida eterno.”
o Sigui Su mandamentunan i biba ku amor.
Hesus mes a bisa ku Su amigunan ta esnan ku ta kumpli ku Su mandamentunan,
spesialmente e mandamentu pa stima.
[ Huan 15,14 “Boso ta mi amigu, si boso hasi loke Mi manda boso.”
e Keda den kontakto kun’E.
Meskos ku tur amistat ta krese dor di papia i pasa tempu huntu, bo relashon ku Hesus
ta krese dor di orashon, lesa bo Beibel i hasi loke E ta sifia bo.
L) Hakobo 4,8 “Hala serka Dios, i E lo hala serka boso.”

Kiko ta e bendishonnan di un amistat ku Hesus.

e Pasiforsa interno.
Asta den tempu difisil, Hesus ta duna bo pas den bo kurason.
L) Huan 14,27 “Pas Mi ta laga ku boso; mi pas Mi ta duna boso.”

e Pordon i un komienso nobo.
Ku Hesus, bo no mester keda karga bo erornan. E ta duna bo un komienso nobo.E ta
guia bo na konfeshon.
L 1 Huan 1:9 “ Pero si nos atmiti nos pikanan abiertamente, Dios ku ta fiel i hustu ta
pordona nos ,e pikanan ei i purifika nos di tur tur maldat.”

e Propdsito i direkshon den bo bida.
Hesus ta yuda bo deskubri dikon bo ta akinan, kiko ta bo mishon den e bida aki.
[ Yeremias 29,11 “T'’Ami so konosé e plannan ku Mi tin pa boso; Mi ta sigura boso ku Mi
ke boso felisidat, no boso desgrasia; Mi ta priminti boso un futuro yen di speransa.”

e Bida eterno.
E promesa di mas bunita di tur: amistat ku Hesus no ta kaba ku morto
. [ Huan 11,25 “Hesus a bis'é: ‘Ami ta resurekshon i bida; esun ku kere den Mi, lo biba
asta si e muri.”

Tin Hesus komo amigu no ta nifika ku tur kos lo bira fasil. Pero ta nifika ku nunka mas lo
bo no mester kana bo so. Hesus ta esun ku ta keda ku bo, den silensio, den lucha, i
den alegria.



Tarea
Pregunta:

o Kiko amistat ta nifika pa bo

e Kua ta e kualidatnan ku un berdadero amigu mester tin pa bo i kua di e
kualidatnan ei bo ta mira refleha den Hesus?

e Kua versikulo di Beibel for di e Iés aki a resona mas ku bo?

Tarea kreativo:

Skohe i traha un di e tareanan siguiente:
o Ekpresa ku un pintura kiko amistat di Hesus ta nifika pa bo. of
e Skibi un rap kortiku, 6f un poema ku e titulo: “Hesus, mi mihé amigu.” of
e Disefa un mini-poster ku un di e tekstonan bibliko ku a toka bo.

Un bunita poema ku ainda e outor no ta komproba
Markanan di stapnan i pia den santu

Un peregrino a yega shelu i Dios a bis’é: “Bo ke mira di unda bo a bini?”

Ora e peregrino a respondé ku si e ke, Dios a mustr’é historia di henter su bida i el a
mira stapnan di su pianan for di su wig te su graf.

Pero huntu ku e markanan di su stapnan tabatin un otro sét di markanan di stapnan
banda di dje.

E peregrino a bisa: “Mi ta mira mi stapnan , pero di ken eseinan ta?”

Sefor a bisa: “Eseinan ta Mi stapnan .Mi tabata ku bo tur ora.”

Despues nan a yega na un vaye skur i e peregrino a bisa: “Mi ta mira solamente un sét
di pia dor di e vaye ei.” Mi tabata asina desanima, anto Bo no tabata einan ku mi.
Tabata manera ku mi a pensa mes,mi tabata kompletamente mi so!”

E ora ei Senor a bisa: ", M tabata einan. Mi tabata ku boso henter ora."

E set di stapnan ei ku bo ta mira,ta di mi nan ta. Mi a karga bo dor di henter e vaye ei,’




1.2E impakto di filosofia di bida riba nos historia

Un filosofia di bida ta e manera ku un hende ta wak mundu, i bida i su mes. Historianan
kristian ta hasi un diferensia grandi den kon nos ta pensa, sinti i tuma desishon den nos
bida.

Den e historianan kristian nos ta mira un Dios ku no ta leu of indiferente, pero un Dios
ku ta interesa den hende. Dios a traha hende ku amor i tur hende tin balor, esaki ta
yuda nos mira nos mes i tur otro hende ku mas réspeét i dignidat.

E bida di Hesus ta hunga un rol importante den nos propio historia. Hesus a mustra ku
amor, pordon i humildat ta mas fuerte ku odio, vengansa i egoismo. Ora nos ta enfrenta
situashonnan difisil, e historia di Hesus ta yuda nos pensa: kon Hesus lo a reakshon&
den un situashon asin’aki? Esaki ta influensia nos eskohonan diario.

Historianan kristian tambe ta yuda nos komprendé ku eror i frakaso no ta e fin. Pa
medio di pordon i grasia, nos ta sifia ku nos por kuminsa di nobo, asta ora nos faya.
Esaki ta duna nos speransa i kurashi pa sigui..

Ademas, e filosofia di bida kristian ta sifia nos ku nos bida no ta solamente pa nos
mes. Nos ta yama pa yuda otro, pa mustra amor, i pa traha pa hustisia. Esaki ta hasi ku
nos ta wak nos rol den komunidat ku mas responsabilidat.

Pues, e historianan kristian no ta solamente kuentanan di pasado, sino historianan ku
ta sigui biba den nos propio bida. Nan ta duna nos direkshon, speransa i un sentido
mas profundo di kiko ta nifika pa ta un ser humano

Tarea:
Skibi ku bo mes palabranan den mas o ménos 8 frase

Ki impakto e historianan kristian tin riba bo propio historia i € desishonnan ku bo ta
tuma?




1.3 Relatonan di hendenan ku pa medio di Hesus a
eksperensia e amor di Dios i a hana libertat.

Hesus ta un amigu ku ta komprendé nos sin hopi palabra, E ta yuda nos ora nos ta
sinti nos peérdi, i ta trese lus den nos momentunan di skuridat. E ta topa ku nos manera
ku nos ta, hendenan ku miedu, ku bérgwensa, ku dolo of duda. Pero den tur e
enkuentronan ku Hesus tin ku hende, tin un kos komun: un eksperensia real di amor i
un sentido di libertat. Libertat di miedu, di bérgwensa, di duda, di egoismo.

Den e historianan ku ta sigui, nos lo mira kon Hesus ta topa ku diferente tipo di hende,
kada un ku su situashon, su problema, su limitashon. Pero den kada enkuentro, e
resultado ta mesun, libertat, transformashon, i bida nobo.

E muhé samaritano. (Huan 4,7-24)

Tabata mas o ménos dies dos or di mérdia Hesus tabata kansa | a bai sinta na e pos di
B I Yakob. Un muhé samaritano a bin saka awa i Hesus a
bis'é: ‘Duna Mi un tiki awa di bebe.” E muhé a kontesta
. Hesus: ‘Bo ta hudiu i ami ta samaritano, ta kon bo por pidi
Ml mi kohe awa pa bo bebe?’ T'asina ku hudiu i samaritano
! & no tabata parti un pan ku otro!. Hesus a kontesta e muhé:
~ ”Si bo tabata konosé e don ku Dios ta duna i tabata sa ken
ta pidi bo un poko awa pa bebe, abo lo a pidiE awa i lo El a duna bo awa ku ta duna
bida!l’ E muhé a rospondé: “Di unda bo ta saka e awa ei ku ta duna bida ant6”™? Hesus
a kontesta: ‘Ken ku bebe for di e awa aki ta bolbe hafia set ma es ku bebe for di e awa
ku Ami dun'é, lo no hafia set nunka mas. E awa ku Ami dun'é lo bira manera un fuente
di awa ku ta brota i kore pa duna bida eterno” ora ei e muhé a bis'E: ‘Sefior, duna mi e
awa ei! Ya mi no ta hafa set ni mi no tin nodi di bin kohe awa aki mas.” Despues Hesus
a puntr’é pa bai yama su esposo,i e muhé a kontest’E ku e no tin esposo. Hesus a bisé
ku el a kontesta ku bérdat pasombra e tabatin sinku esposoi esun ku e tin awor no ta
su esposo. E muhé a kontesta, “Shon, mi ta mira ku bo ta profeta.” Hesus a papia ku e
muhé tokante adorashon i a bisé “Dios ta spiritu; p'esei esnan ku ta ador'E mester
hasié den Spiritu i bérdat.” E muhé a bisa Hesus ku e ta spera riba e Mesias ku lo bini i
ku splika nan tur kos . Hesus a bis'é: “T'Ami, ku ta papiando ku bo, tE!" E muhé a laga
su tinashi a kore bai na pueblo a bai konta tur hende tokante di Hesus.

Konklushon:

Ora ku e muhé a topa ku Hesus e no tin mester di skonde mas. Hesus su amor no ta
dependé di nos pasado, sino di Su grasia.

E muhé a deskubri ku e awa aki no tabata fisiko, sino ta awa di bida, amor i
akseptashon di Dios. Ora el a kere den Hesus, el a hafa un sentido di libertat ku e no
tabata konosé. Hesus su amor a liber’é di bérgwensa miedu i soledat.

¢ Eksperensia di e muhé samaritano
> E muhé a topa ku Hesus ku a mira mas aya di su pasado.
» Hesus a trat'é ku amor i sin husg’é.
» E muhé a sinti e awa di bida, un amor ku a purifik’é, liber’é i a dun’e sentido di
bida.
» E muhé a bira mensahero di fe i libertat.

¢ E historia di e muhé samaritano ta mustra nos ku:
v Dios ta mira bo manera bo ta, ku tur bo historia.
v Bo pasado no ta limita bo futuro.
v Hesus ta ofresé bo un sentido i libertat real di bida.
v" Bo mes por bira un testimonio di e amor di Dios ku por kambia otro

Historia di Nikodemo (Huan 3:1-13)

Nikodemo, tabata un fariseo i un lider di pueblo hudiu. Pero un anochi el a bai buska
Hesus, den skuridat, sin ku otro hende ta mir'é. Kisas e tabata tin miedu di kiko otro por
pensa, of simplemente e tabata sinti ku e falta algu. El a bisa: “Rabi, nos sa ku Dios a
manda bo pa sifia nos, ningun hende por hasi e sefialnan milagroso ku bo ta haS| si
Dios no ta huntu kuné” Hesus a kontest'é: ‘Mi ta sigura
bo: niun hende no por mira reino di Dios, si e no nase di
nobo.’ Nikodemo a bis'E: ‘Kon un hende ku ta hende
grandi kaba por bolbe nase? Akaso e por drenta skochi
di su mama atrobe i bolbe nase?’ Hesus a rospond'é: ‘Mi
ta siguréd bo: niun hende no por drenta reino di Dios, si e
no nase di awa i spiritu’. ‘Un hende ta nase fisikamente
di su mayornan humano, ma spiritualmente e ta nase di
Spiritu Santu’. ‘No keda sorprendi pasobra Mi ta bisa bo
ku boso mester nase di nobo.’ ‘Bientu ta supla kaminda
e ke; bo por tende su zonido, ma bo no sa di unda e ta
bini ni unda e ta bai. Asina ta ku tur hende ku nase di
Spiritu.” Nikodemo a puntr'E: ‘Kon e kos ei por ta
posibel?’ Hesus a bis'é: ‘Abo ku ta maestro di Israel no sa e kosnan aki?’ ‘Mi ta sigura
bo: nos ta papia loke nos sa i nos ta testigua loke nos a mira, ma boso no ta asepta nos
testimonio’.

Konklushon

Nikodemo no tabata komprendé kiko tabata nifika nase di nobo.

Hesus tabata papia di un renasementu spiritual, un bida ku Spiritu Santu ta duna bo
libertat i konfiansa. No pa tin kontrol, sino pa laga Dios guia bo. Despues, nos ta mira
ku Nikodemo, ku tabata bai den skuridat serka Hesus, ta paresé di dia na krus pa
balsama i lora Hesus su kurpa den pafia di lenen pa entiero. (Huan 19,38-39) E no tabata
skonde mas.Nikodemo su enkuentro ku Hesus a hasié un homber liber, liber di miedu,
liber pa sigui e bérdat.



¢ Eksperensia di Nikodemo
» Nikodemo tabata buska sifiansa mas profundo.
» Hesus a invita Nikodemo pa un bida nobo, un renasementu Spiritual.
» Nikodemo a komprendé ku konosé lei no ta igual ku konosé Dios.
» Nikodemo a kuminsa un transformashon di fe ku despues a bira balentia.
» Nikodemo no tabatin miedu mas pa sigui Hesus abiertamente
¢ E enkuentro di Nikodemo ta siita nos ku:
v" No ta sufisiente pa bo sa ku tin Dios pero bo mester tuma akshon,i konos’é pa bo
mes.
v Dios ta yama bo pa un kambio, pa nase di nobo den spiritu.
v" Bo por kuminsa un bida nobo awe mes.
v" Ora bo laga Spiritu Santu traha den bida, bo bida ta bira fuerte i ku nifikashon.

E Muhé ku a ungi Hesus ku zeta presioso. (Mateo 26,6-13)

Hesus tabata na Betania, den kas di Simon ku tabata un
leproso. Miéntras e tabata sinta ta kome un muhé a drenta
ku un butishi yena ku zeta perfuma karu, i a bash’é riba
Hesus su kabes. E disipulonan a rabia i a bisa: “Pa kiko
mester dispidi? Por a bend’é pa un bon kantidat di plaka i
duna hende pober e sén.”"Hesus a bisa nan : “Pakiko boso
ta molestia e senora ? El a hasi un bon kos pa Mi. Hende pober lo boso tin semper
serka boso, ma Ami si no! Ora el a hunta mi kurpa ku zeta, el a hasié komo
preparashon di mi entiero”. Hesus a bisa tambe ku unda e evangelio aki ta predika, lo
konta e historia di e muhé aki i keda rekor’é. E muhé no tabata buska fama, ni
aprobashon. El a duna su amor, sin medida. Den su gesto tabatin gratitut, réspét i
entrega total.

¢ Eksperensia di e muhé
> E muhé a duna su amor sin miedu i sin medida.
> Hesus a aksepta su gesto komo adorashon i gratitut.
> E muhé a hafia balor i dignidat pa medio di su entrega

¢ E historia di e muhé ku a ungi Hesus ku zeta ta sifia nos:
v Amor real ta akshon, no solo palabra.
v No laga miedu di kritika detené bo pa duna of hasi bon .
v Dios ta balora gestonan ku ta bini di un kurason limpi.
v Ora bo duna bo tempu, talento 6f atenshon ku amor bota glorifika Dios.

E Dies Leproso (Lukas 17,11-19)

Hesus tabata pasa entre Samaria i Galilea. Dies hdmber ku
lepra a para leu i a grita:“Hesus, Maestro, tin miserikordia di
nos!” Hesus a bisa: “Bai laga e saserdote wak boso .”
Miéntras nan tabata bai, nan a kura.Pero solamente un di nan,
un Samaritano, a bira bék, glorifikando Dios i gradisiendo
Hesus, i a kai na Su pia.Hesus a bisa: “; No ta dies a kura, Na
unda e nuebe sobranan a keda ? Niun no por a bini bek pa
alaba Dios ku no ta estranhero aki?’ El a bisa e homber *
lanta bai numa bo konfiansa den mi a kura bo.”

+ Eksperensia di e leproso
» El a hana sanashon fisiko i spiritual.
» El a komprendé ku gratitut ta un forma di fe.
» Su kurason a yena di felisidat i rekonosimentu.

+ E historia aki ta sifia nos ku:
v' Grasia di Dios ta transforma nos bida, nos gratitut ta mantené nos serka djE.
v' Ta importante pa ora nos risibi bendishon nos para ketu pa rekonosé ku nos
bendishonnan ta bini Dios
v Un kurason agradesido ta un testimonio di fe berdadero.

E Homber Paralitiko Marko 2:1-12)

Hesus tabata na Kafarnao i tabata predika den un kas yen yen di
hende .4 homber a karga un paralitiko pa hiba serka Hesus. Komo
ku tabatin hopi hende nan no por a yega serka Hesus. Nan a disidi
di habri e dak traha un buraku i a laga e homber lam baha drumi riba
e dragbar pa yega kaminda Hesus tabata. Hesus a mira nan fe i a
bisa e homber lam: Mi yu bo pikanan ta pordona” E doktornan di lei
ku tabata presente tabata pensa "Kon e homber aki ta tribi papia
asina? Ta blasfemia! No ta Dios so tin poder pa pordona pika?’
Mesora Hesus a ripara kiko nan tabata pensa. El a bisa nan: ‘Pakiko boso ta pensa
asina? “Kiko ta mas fasil? Bisa e homber lam aki: Bo pikanan ta pordond, of bis'é: Lanta
para, kohe bo dragbar i kana bai? Mi ta bai laga boso mira ku e Yu di hende tin
outoridat pa pordona pika riba mundu.’ E ora ei El a bisa e homber lam: ‘Ami ta bisa bo:
Lanta para, kohe bo dragbar i bai kas.” E homber lam a lanta para, kohe su dragbar lihé
lihé i segun e tabata kana sali, tur hende por a mir'é; nan tur a keda babuka; nan a
glorifika Dios bisando: ‘Nunka nos no a mira algu asina’’

* Eksperensia di e homber paralitiko
» E no a hana solamente salu di kurpa, pero tambe pordon pa su alma.
» Fe di suamigunan a habri kaminda pa su milager.
» Hesus a mustra ku amor i pordon ta mas grandi ku tur barera di dolo, duda i pika

+ E historia aki ta sifia nos ku:
v Fe ta hasi milager ora bo ta konfia i persevera.
Bon amigu ta yuda bo kana riba kaminda di Hesus.
Pordona i ta na pas ku bo mes ta duna bo liberashon.
Dios ta obra ora bo ta pone bo fe den akshon.
Ora Hesus ta pordona e ta sana bo total, kurpa alma i mente

AN N NN

- Konklushon

Tur e relatonan aki ta konta un solo historia: Hesus ta topa hende ku ta buska, ku ta
sufri i E ta duna nan amor, pas i libertat.

Tarea

Kiko e personanan den e sinku historianan tin komun den nan enkuentro ku Hesus ?
Kua ta e mensahe ku abo ta hafia for di e historianan pa bo mes?

Skohe un di e personahe nan i pone bo mes na su luga,

v kiko e enkuentro aki lo a nifika pa bo,

v kiko lo bo a risibi di Hesus

v kiko bo ta kambia

v
Diskuti den grupo : Skohe un di e historianan pa e grupo repasa e Iés i trese dilanti
kiko boso a sifia di e historia.

2. Mama Maria ta kana semper ku su Yu Hesus

Bida di Maria, mama di Hesus, i nos mama, ta un historia di amor, fieldat i konfiansa.
For di momentu ku Maria a hafia e anunsio di Angel Gabriel ku e lo ta un mama, Maria
a keda para serka di su Yu, den goso i den tristesa. Mama Maria ta sifia nos kiko ta
nifika sostené un hende ku pasenshi, kuido i konfiansa, asta ora bo no ta komprondé tur
kos.

2.1 Maria ta presenta Hesus den tempel (Lukas 2,22-35)

Durante e dianan di purifikashon, Maria i Hosé a hiba Hesus
tempel na Herusalém pa ofres’E na Senor. Konforme lei di e
tempu ei nan a bai ku dos tortelduif pa ofresé komo sakrifisio di
purifikashon. Den e témpel nan a topa ku Simeon, un homber
hustu ku pa hopi tempu tabata warda e binida di e Mesias.
Miéntras el a tuma Hesus den su brasa, el a alaba Dios i a bisa:
“Awor bo por laga bo kria bai na pas,di akuerdo ku bo promesa.
Pasobra ku mi mes wowo mi a mira e salbashon ku bo a prepara
. o ™ den bista di tur pueblo; e lus ku lo trese revelashon pa e
paganonan, i gloria pa Israel, bo pueblo.” Maria i Hosé a keda asombra di loke Simeon
a bisa tokante nan yu. Simeon a bendishona nan, pero despues el a papia palabranan
ku a konmové Maria profundamente: ‘E mucha aki ta destina pa pone hopi hende na
Israel kai i hopi otro lanta. Lo E sirbi komo un sefal kontroversial... | abo lo sufri dolo
komo si fuera un spada ta traspasa bo kurason.’ E palabranan aki a resona ku Maria. E
tabata sinti ku su maternidat lo a trese no solamente alegria pero tambe dolé p’e. Tog el
a keda den fe. Miéntras nan tabata para einan, un otro persona di edat a yega serka, e
profeta Ana. Ana tabata un biuda, di edat avansa i tabata biba den témpel. Ora el a
mira Hesus, e tambe a kuminsa gradisi Dios, i El a papia di e yu na tur ku tabata anhela
e liberashon di Herusalém. Maria a skucha su palabranan i a sinti e poder di e promesa
di Dios, su yu no tabata kualke mucha, Hesus tabata lus, speransa, i salbashon pa
mundu.

Mama Maria su amor i serkania:
Mama Maria ta para banda di su yu, un mama ku ta kere, asta sin komprondé tur kos.
Mama Maria no solamente a karga Hesus den su brasanan, sino tambe a karga Hesus
den su fe. Maria a skucha, el a risibi, el a konfia. Pa medio di su presensia i entrega.
Mama Maria a yuda Hesus kuminsa su bida den e lus di e plan di Dios. Mama Maria ta
na banda di su yu den silensio i obedensia i ta prepara pa siguiE den tur kos ku ta bin

Mama Maria ta sifna nos ku: Fe no ta nase pa medio di palabranan grandi, pero fe
ta nase hopi bia den silensio i dor di skucha. Amor ta nifika tambe di durf di laga bai i
konfia, asta ora bo no ta komprondé tur kos. Meskos ku Maria a konfia su yu na Dios,
nos tambe por konfia i kere ku Dios tin un plan pa nos mas grandi ku nos por mira

2.2 Mama Maria na e kasamentu na Kana.

Den e evangelio di Huan 2,1-12, Hesus ta kambia awa hasié
bifia. Nos ta lesa ku tabatin un kasamentu na Kana. Maria tabata
einan, huntu ku Hesus i su disipelnan. Maria a mira ku e bifia a
kaba i a bai serka Hesus i a bis’E “E hendenan no tin mas bifia”.
Hesus a kontest'é: ‘... Mi ora no a yega ainda.Tog Maria a sinti ku
e momentu a yega. El a wak e sirbidénan i a bisa nan, ku
konfiansa, “Hasi loke E bisa bo.” Tabatin seis tinashi di piedra
para einan, kada un por a karga mas o meénos shen liter di awa.
Hesus a bisa e sirbidonan; “Yena e tinashinan ei ku awa.”

Nan a yena nan te na rant. Despues El a bisa nan: ‘Saka poko
awa i hiba pa e maestro di seremonia.’ | nan a hiba e awa pa e homber. E maestro di
seremonia a purba e awa ku a bira bifia, i no djis kualke bifia, pero e mihé di henter e
fiesta. El a yama e bruidehdm i a bis’é:“Tur hende ta parti € miho6 bifia promé, i despues
ora e hendenan a bebe basta kaba, nan ta parti e bifia di ménos kalidat, ma abo a
warda e miho bifia te awor!” Ningun hende no tabata sa di unda e bifa a bini, ku
eksepshon di e sirbidénan i Maria. Esaki tabata e komienso di algu grandi, Hesus a hasi

su promé milager. Su disipelnan a mira esei i a kuminsa kere den dje mas profundo.

Mama Maria su guia i serkania:

Mama Maria ta mira loke otronan no ta mira den Hesus. Mama Maria ta enkurasha
Hesus pa usa su donnan sin fors’E. Maria tabata para banda di Hesus. E ta kompai’E
den silensio, sin preshon, solamente ku konfiansa i amor.

Mama Maria ta invita nos pa pone atenshon na otro. Bo por mira algu na un
persona ku otronan no ta mira por ehémpel, un nesesidat 6f un dolé. Esaki por ta un
oportunidat pa bo hasi algu bon, pa enkurasha of pa yuda un otro hende.Tin bia bo ta
yuda un persona dor di simplemente tei pa e persona, apoy’é, dun’e konfiansa i kere
den dje. Amor ta nifika mira ken e otro persona ta di bérdat i kere den loke Dios por hasi
pa medio di nan.

2.3 Mama Maria para na pia di krus di Hesus.

Ora Hesus tabata kologa na krus hopi di su siguidonan a bandon’é. Pero na pia di su
krus tabatin algun hende muhé para, i entre nan Maria, su mama. Mama Maria a keda,
apesar di su dold, apesar di su miedu, yena ku amor pa su yu, i konfiansa den Dios.
Maria a wak su Yu. Hesus a mira su mama i e disipel stima Huan para banda di dje. | a
bisa su mama:”... Sefora, ata bo yu!” Despues El a bisa e disipel: ‘Ata bo mama!’ For di
e ora ei e disipel a tuma Maria den su kas. (Huan 19,25-26) Maria ta bira mama di nos
tur.

Mama Maria su sosten i serkania:

Mama Maria a keda kana ku Hesus te na fin pa ta huntu kunE. Maria no tabata leu,
pero serka. Maria a karga sufrimentu di su Yu den silensio i ku fe. Su amor ta fiel. Mama
Maria a keda para kaminda otronan a hui. Mama Maria ta soporta Hesus su sufrimentu
huntu kuné, sin reproche, ku forsa i trankil.

Mama Maria ta mustra nos kiko ta nifika stima di berdat, keda presente, ta fiel,
komparti den silensio, asta ora bo no por kambia nada. Su ehémpel ta invita bo pa tei
pa otronan, ku fe, speransa, forsa i trankilidat, spesialmente ora nan ta sufriendo of ta
den dolé. Mama Maria ta kdrda nos ku fe, nos no ta biba ku solamente palabra, pero ku
aktonan di presensia, serkania, fieldat i speransa, asta ora tur kos ta parse skur.

2.4Mama Maria su kaminada di amor, konfiansa i fieldat.

Mama Maria a kana ku su yu Hesus for di prinsipio te na fin.

o Mama Maria a bisa si na Angel Gabriel.

| o Mama Maria tabata presente na e témpel, kaminda el a

' ofresé Hesus na Dios;

W o Mama Maria tabata na Kana, kaminda el a rekonosé Hesus
; su yamada;

o Mama Maria tabata na pia di e krus, kaminda el a keda fiel

den tristesa i speransa.

Durante ningun di e momentunan aki mama Maria no tabata e protagonista, sino e
komparniero fiel. E tabata einan: skuchando, keriendo,i sosteniendo. Mama Maria su
kaminada ku Hesus ta sifia nos ku amor berdadero no ta:

= druk, sino ta fiel i profundo

= no ta doming, pero ta presente, tei pa otro;

= no ta komprondé so, pero ta kere den otro.

Meskos ku Mama Maria a kompafa su Yu, asina e ta kompafia nos tambe,durante nos
momentunan di duda, kresementu i entrega.

Kantika: Dame la fe de Maria
https://www.youtube.com/watch?v=RBQJeG84nbo

Que hubiese pasado Aunque traspasaron con una espada su corazon
9 ella hubiese dicho que no, o ignorado Ysu almalloro, el dolor detus heridas
Odilatado, el anuncio de tu &ngel de amor Alos pies del madero se quedd
En cambio creyd, en tu palabra Yhoy, ella es nuestra reina y sefiora
Yse hizo tu esclava, en un acto perfecto ydefe YtU nos incorporas a tu eterna familia de amor
Yhoy, quiero ser como ella Yyo en tu amor quiero permanecer postrado a tus pies
Yamarte aunque duelan, las espinas y el camino dela cruz Eslo Unico queundiallevaré
Dame la fe sefior, la fe de maria Dame la fe sefior, la fe de maria
Para decirte si, un si sin medidas Para decirte si, un si sin medidas
Dame la fe sefior, la fe de maria Dame la fe sefior, la fe de maria
Para renunciar a mi y entregarte mi vida Para renunciar a mi y entregarte mi vida

Tarea

1. Mama Maria su presensia tabata na tur e momentunan krusial di Hesus su bida.

a. Kon bo ta kere esaki a influensia/ Yuda Hesus.
b. Na kua di e momentunan Mama Maria su Fe i Kurashi i su presensia ta
inspira bo i kiko bo por sifia di dje

2. Skohe un di e tres momentunan (Tempel, Kana of Krus) i skibi:

o Kua parti di e historia ta hala bo atenshon? Dikon?
« Kiko Maria a hasi pa sostené su Yu?

3. Pensa riba un situashon den bo bida ku un hende tabata tei pa bo, un momento ku
un hende a sostené bo,yuda bo , etc, kiko esaki a nifika p’abo i kiko tabata bo aktitut pa
e persona aki.

https://www.youtube.com/watch?v=RBQJeG84nbo

3. Iglesia na sirbishi di evangelio

Kiko ta nifika Iglesia realmente? Ta solamente un edifisio
kaminda hende ta bini huntu djadumingu of tin algu mas
profundo? Iglesia ta hopi mas ku un edifisio kaminda nos ta
sinta ,resa i kanta, Iglesia ta un komunidat di kreyente ku ta
t biba konforme e evangelio di Hesus Kristu.
Den e komunidat di kreyente aki, hende ta hafia sosten,
. speransa i direkshon. Ora un hende ta tristu, Iglesia ta duna
konsuelo. Ora un hende ta sinti su mes so, e komunidat ta
mustra amistat. | ora un hende ta buska sentido di bida, Iglesia
ta trese e evangelio di Hesus pa yud’é deskubri esaki.

Iglesia no tei pa papia solamente di Dios, pa proklama e evangelio, pero tambe pa ta na
sirbishi di e Evangelio, pa hasi e amor di Dios visibel, dor di duna amor, hustisia i kuido
na otronan. Iglesia mester ta realmente un fuente di bida, un luga kaminda hende ta
saka forsa pa sigui dilanti, kaminda fe ta krese, i speransa ta keda bibu.

Hesus mes a duna Iglesia su mishon. El a yama su siguidénan huntu i a bisa: “Manera
Tata a manda Mi, asina Ami ta manda boso” (Huan 20,21)

Esaki ta nifika ku Iglesia ta yama pa hasi loke Hesus a hasi. Esta di ta serka di hende,
kura, pordona, buska hustisia, i sembra amor. E evangelio, pues, no ta djis un mensahe
pa papia di dje, pero un forsa bibu ku ta transforma hende i komunidatnan.

Ora Iglesia ta berdaderamente na servisio di e Evangelio, e ta bira un senal di bida.
Den un mundu kaminda asina tantu hende ta sinti nan mes bashi, perdi, of sin
importansia, un komunidat di kreyente por ta un fuente di speransa.

Pa un komunidat ta un fuente di speransa no solamente e saserdotenan of e obispu,
pero kada un kreyente, ta yama pa yuda konstrui un komunidat ku ta demostra kalor, fe
i amor. Ora kristiannan ta sostené otro, pordona otro, i krese huntu den fe, nos ta
refleha algu di e kurason di Kristu mes.

Iglesia na servisio di e Evangelio pues ta un komunidat ku ta biba pa otronan, un
komunidat ku no ta keda riba su mes, pero ta durf di sirbi, komparti i duna testimonio. Di
e manera aki, e ta bira un fuente di bida, no solamente pa su miembronan, pero pa
henter mundu.

3.1 Un komunidat religioso komo un fuente di bida

Tur hende ta anhela pa pertenesé, pa wordu
mira, skucha i balora. Den un mundu
kaminda kasi tur kos ta drai ront di
prestashon, aparensia i éksito, ta fasil pa bo
| sinti bo so of bashi. Akinan ta netamente
kaminda un komunidat di fe por hasi un
diferensia, i por ta un fuente di bida pa
hendenan ku ta buska nifikashon,
konekshon i speransa.

Un komunidat di fe ta biba huntu pa medio di
fe. Esaki ta nifika karga otro su karganan, komparti goso, sostené otro, skucha sin
husga, buska e boluntat di Dios pa asina hasi ku e amor di Dios ta bira visibel.

Den un komunidat di fe, un persona ku ta pasando un tempu difisil, a sufri un pérdida,
ta sufri di soledat of tin duda den su mes, por eksperensia ku nan no ta nan so. Un
orashon simpel di un amigu, un kombersashon kaluroso, of e presensia di otronan den
misa por trese lus nobo. Esei ta e momentunan ku fe i komunidat huntu ta bira un forsa
di bida.

Komunidat tambe ta alimenta e bida spiritual di kada persona. Dor di skucha e
Evangelio huntu, i pa medio di orashonnan i selebrashonnan huntu e personanan ta
bira mas konsiente ku kada un bida ta presioso den bista di Dios. Tambe e komunidat ta
yuda e personanan deskubri nan donnan i duna nan kurashi pa usa nan pa bon. Di e
manera aki, e komunidat ta yuda e personanan krese den fe, amor i konfiansa propio.

Un komunidat di kreyente ta manera un fuente for di kua awa nobo ta kore
kontinuamente, e ta refreska, kura i duna direkshon. For di e fuente aki, tur hende por
yena na mes ku bida nobo pa asina despues nan tambe por duna bida na otronan.
Manera Hesus a bisa: “Esun ku kere den Mi, riu di awa ku ta duna bida, lo brota for di
profundidat di su ser.” (Huan 7,38).

3.2 Formanan religioso i bida di fe ku ta atraé hében

Hobennan di awendia ta biba den un mundu yen di eskohonan. Hobennan ta kritiko,
pero nan tambe ta buskando algu ku ta real i signifikante. Hébennan no ta identifika
nan mes ku ritualnan i formanan eksistente di religion, pero tdg nan ta anhela na
outentisidat, konekshon i nifikashon.

Loke hopi biaha ta atraé e hobennan ta formanan di fe ku ta personal, konkreto i
palpabel. Nan ke mira un fe ku ta biba, no solamente den palabranan, pero tambe den
echonan.

Diferente organisashonnan kristian, Katéliko i tambe organisashonnan priva a traha
intensamente pa komprendé kiko ta atraé hébennan awendia pa biba un bida di fe.
Organisashonnan mundial manera “Life Teen”, “Pastoral Hubenil katéliko”, i evento
manera ‘World Youth Day’, ta traha direkto ku hobennan den parokia i komunidat. Otro
organisashonnan manera Youth for Christ (YFC), ta traha na skolnan i den
barionan.Tambe tin kompanianan independiente manera, Barna Group ku ta hasi

investigashonnan pa sa kon hébennan ta pensa riba fe.

Den su promé mensahe pa hébennan ront mundu, Papa Leo XIV ,preparando pa e di

l 40 Dia Mundial di Hubentut ( World Youth day ) ku a tuma luga

MESSAGE OF

THE HOLY dia 23-11-2025, a invita hobennan pa un biahe poderoso di fe,
e amistat i testimonio. Papa a hasi un yamada na hubentut pa
WORLD YOUTH DAY brasa nan rol komo “amigu di Hesus i testigunan di Su lus,”

spesialmente den un mundu marka pa insertidumbre, divishon i
sufrimentu

[ Yo
miioremeisontiory

Kiko por atraé e hében na un bida di fe.?:

Nos ta mira e siguiente relatonan di e organisashonnan

1. Life Teen (https://lifeteen.com/)

Life Teen ta un organisashon Katoéliko ku ta traha spesialmente ku hébennan di 13-18
afia, den parokianan i gruponan di hdbennan. Nan tin programanan di fe pa hébennan,
reunionnan ku musika, estudionan i diskushonnan di Beibel. | nan ta traha materialnan
pa yuda hébennan komprendé fe Katdliko .

Life Teen ta mira ku hébennan ke:

e Fekutareal
e Espasio pa papia i hasi pregunta
e Sinti ku iglesia ta pa nan tambe

2. Catholic Youth Ministry / Pastoral Hubenil Katéliko
(https://nfcym.org/resources/topics/catholic-youth-ministry/

Den hopi pais i parokianan tin un Pastoral Hubenil.
Nan ta traha direkto ku hobennan, skucha nan problemanan i preguntanan, hasi
aktividat sosial, spiritual i formativo.
Nan eksperensia ta mustra ku hébennan ke:
¢ Un persona ku ta skucha nan
¢ Un komunidat unda nan ta sinti sigur
e Guia/informashon spiritual, no solamente regla

3. Sinodo riba Hébennan (Vaticano, 2018)

Iglesia Katéliko hasi un Sinodo spesial riba hdbennan na ana 2018. ( Un Sinodo ta un
reunion grandi di lidernan di iglesia Katdliko, inkluyendo hébennan, ku ta bini huntu pa
papia, skucha i tuma desishonnan tokante asuntunan importante ku e komunidat di fe ta
enfrenta. E palabra “sinodo” ta bini di palabranan griego antiguo ku ta nifika “asamblea”
of “reunion,” i ta tradusi literalmente na “kana huntu”) Durante i e Sinodo di 2018,
Iglesia Katdliko a skucha hébennan for di ront mundu i a komprendé ku hopi hébennan:

e Ke ser skucha, no solamente instrui
e Tin preguntanan riba fe, bida i identidat
¢ Ke un fe ku ta kompana nan den bida real

4. World Youth Day (Jornada Mundial di Hé6bennan)

World Youth Day (WYD) ta un evento Katéliko grandi pa hébennan di henter mundu.E
evento ta mustra ku hobennan: - . S —

¢ Ke pertenesé na algu mas grandi
e Ke eksperensia fe den komunidat
e Ta buska speransa, alegria i proposito

5.Youth for Christ (YFC

Youth for Christ no ta Katdliko, pero ta traha ku hébennan di tur denominashon. Nan
enfoke prinsipal ta relashon. Segun nan eksperensianan pa e hdében ta atraé na fe
o Fe mester ta konekta ku bida real: skol, famia, dolo i speransa .YFC ta mira ku
ora hébennan ta sinti nan asepta, nan ta mas habri pa e mensahe di Hesus

Barna Group:

Barna Group ta un organisashon priva ku ta hasi estudio i investigashon. Nan a
enkuesta miles di hdbennan. Nan no ta mara na un religion. Nan resultado ta duna
klaridat riba tendensia i Barna a deskubri ku:

e Hobennan no ta kontra fe, pero kontra fe ku no ta relevante

« Outentisidat ta klave;

e Hobennan ke lider ku ta skucha, i no solamente predika

e Inklushon i propésito ta faktornan importante

Ora nos mira e resultado di tur e organisashonnan huntu, e siguiente puntonan ta sali
na kla tokante kiko ta atraé hébennan pa biba un bida di fe:

> Relashonnan real. Hobennan ta krese den nan fe spesialmente ora nan tin
hendenan ku ta skucha nan, ku ta mustra interesa pa nan bida i ta biba fe huntu
ku nan. Un fe ku no ta basa solamente riba regla of Iésnan, sino ku ta konekta ku
hendenan real..

> Relevansia: Fe mester konekta ku e bida diario di hébennan. Konekta ku
situashonnan ku nan ta pasa den na skol, kas, of ku amigunan. Ora fe ta yuda
nan ku nan problemanan i eskohonan diario, e ta bira interesante i util.

> Outentisidat: Hobennan ta atraé na hendenan ku ta onesto i sinsero. Ora
lidernan of adulto por mustra nan mes ku nan tambe tin duda i no ta fingi ku tur
kos ta perfekto, hébennan ta konfia nan mas i ta sinti mas libertat pa deskubri
nan fe ku nan.

> Espasio pa duda: Ta normal pa hébennan tin pregunta i duda. Nan ke pa por
hasi preguntanan sin miedu, sin wordu ataka. Dor di hasi pregunta nan por sifia
mas i nan fe por bira mas fuerte.

> Pertenensia: Hoébennan ke sinti ku nan ta parti di un grupo 6f komunidat. E
sentimentu di ta pertenesé ta importa pa nan i ta yuda nan pa konekta ku fe i
biba nan fe aktivamente.

> Speransa i proposito: Hobennan ke sa kiko ta e propésito di nan bida i kiko nan
papel ta den e mundu. Un Fe ku ta duna speransa i ta yuda i guia nan riba nan
kaminda di bida ta atraé nan i ta hasi nan bida un bida ku mas nifikashon.

3.3 Un “challenge” diferente.

Hesus no ta yama solamente adultonan, saserdotenan of
L) santunan,e ta yama kada persona ku ta kere of ku ta habri
pa skuch’E. Hobennan tambe. E ta konfia bo ku e lokual ta
mas balioso, e Evangelio, e bon notisia ku Dios ta stima
mundu i ku kada bida ta presioso.
Sirbiendo e Evangelio no ta nifika ku bo mester sa of hasi

‘ tur kos perfektamente. E ta kuminsa chikitu, ku habri bo
kurason pa Dios i pa hende. Ora bo yuda un hende, ora bo ta hustu, ora bo para pa un
hende ku ta debil, bo ta bibando algu di e Evangelio ei kaba. Lanta bo kuriosidat di kier
sa mas di e bon notisia.
Mundu mester di hobennan ku ta durf di kere, spera i stima. Hobennan ku no ta djis
papia tokante fe, pero ta hasié visibel, na skol, na kas, online, den nan amistatnan.
Papa Francisco a bisa e hobennan: “Boso no ta Iglesia su futuro, boso ta su presente”.
Esaki ta nifikd ku bo ta yama kaba pa laga e Evangelio ta bo guia. Laga Hesus su
manera di biba, su simplisidat, su miserikordia, su fieldat na e berdat, guia bo bida. Ora
bo ta biba den servisio di e Evangelio, bo ta deskubri ku goso berdadero no ta bini di
loke bo tin, pero di loke bo ta duna.

3.4 Kiko un hében por hasi pa krese den fe i biba e evangelio

1. Buska momentunan di silensio i orashon

Tuma un tiki tempu tur dia pa keda trankil ,maske ta sinku minut.

Papia ku Dios manera ku bo ta papia ku un amigu, di bo preokupashonnan, bo
gradisimentu, bo dudanan.

Usa un muzik, un teksto bibliko 6f un frase inspirativo pa yuda bo refleha.
“Laga para i korda ku Ami ta Dios.” (Salmo 46,10)

2. Lesa of tende Palabra di Dios
‘ Lesa regularmente un pasashi chikitu di Beibel (por ehémpel di

e evangelionan) i pensa kon bo por aplik’é den bo bida.

Bai misa pa tende e palabra

Usa un app bibliko 6f tende “podcast” of video ku ta splika e
Palabra. Sigui wépsait nan pa hoébennan Katdliko

Puntra bo mes: kiko Hesus lo hasi den mi situashon?

“Bo palabra ta un lampi pa mi pia,un lus riba mi kaminda.” (Salmo 119:105)

3. Biba bo fe den komunidat

Buska hende ku tambe tin fe: den bo famia, parokia, skol, grupo di

' hoben of grupo di orashon.Ora bo ta huntu ku otro pa resa of pa papia

di fe, bo relashon ku Dios ta krese.

\ Si no tin grupo,buska un guia i kuminsa un grupo chiki ku amigunan:

oL .. unorashon pa siman, un “whatcall” di reflekshon di e evangelio di e
s dia e, Partisipa na eventonan Katéliko por ehémpel “Word Youth Day”

— “Pasobra kaminda dos of tres reuni den mi nomber, Ami lo ta huntu ku
nan.” (Mateo 18,20)

4. Sirbi otro ku amor

Yuda un hende ku ta den nesesidat, un kompafero di klas un bisifia, un famia.

Hasi trabou boluntario 6f yuda na kas, tur akshon chikitu tin balor grandi.

Dios ta presente den kada akshon di amor..

“Mi ta sigura boso: tur kos ku boso a hasi pa un di e rumannan di ménos importansia
aki di Mi, boso a hasié pa Mi.” (Mateo 25,40)

5. Sigui buska,hasi pregunta i krese

Fe ta un kaminda, no un destino. Bo por tin duda, hasi pregunta, i keda buska.
Lesa, partisipa na e lesnan di religion, i habri bo kurason pa Dios.

Konfia ku Dios ta kana huntu ku bo den bo buskeda di fe.

“Pidi i boso lo risibi; buska i boso lo hafia; bati i porta lo habri pa boso.” (Mateo 7:7)

6. Laga bo fe refleha den bo bida tur dia

Sea amabel, bondadoso, mizerikordioso, pordona i ta sinsero..

Laga bo fe ta parti di ken bo ta .

‘... boso mester laga boso lampi bria pa otro hende, pa nan mira boso bon "obranan i
alaba boso Tata den shelu..” (Mateo 5,16)

W
Dios no ta leu , E ta den bo silensio, den bo relashon, i den kada momentu ku bo ta
skohe pa hasi bon.

Tarea.
Pregunta:

> Kiko bo ta kere ku ta e punto mas importante pa atraé hobennan pa biba un
bida di fe? Dikon?

> Kon bo ta trata duda i pregunta riba fe aktualmente? | kiko lo bo hasi despues
di e les diferente ( motiva)

Tarea den grupo:
> Traha 3 grupo, diskuti den grupo i kaba presenta e siguiente topikonan.
Grupo 1: Kiko ta nifika pa bo pa ta ‘e lus di mundu’ i kon bo por demostra esaki?
Grupo 2: Menshona 3 punto ku lo atraé bo pa ta na servisio di e evangelio i dikon

Grupo 3: Kon of kiko bo mes ta ba hasi pa por yuda bo krese den fe.

World youth day 2027 https://worldyouthday.com/

R YT
‘Take courage; | have conquered
the world’ (John 16:33)

4. Kalénder Litargiko ku e fiestanan di Santunan

i Martirnan

Den Katolisismo, e bida di un santu no ta solamente un testimonio di fe individual, sino
tambe un modelo pa tur hdben i hendenan di tur edat. E proseso pa un hende bira
santu ta hopi struktura i ta dura varios afa, pa sigura ku e persona su bida i obranan ta
realmente un ehémpel di birtutnan kristian.Kada un stap ta representa un nivel spesifiko

di rekonosimentu di bida i fe di e kandidato, i ta alabes un invitashon pa tur katoliko
sigui e modelo di amor, karidat, i fidelidat na Dios.

4.1 Historianan tokante aparishonnan di Maria

Maria su aparlshon na Guadeloupe, México

. simpel ku yama Juan Diego. Tur malnta e tabata kana
trempan dor di e serunan di Tepeyac pa bai misa. Un mainta,
ora Juan Diego tabata kana pasa banda di e seru, diripiente
el a tende un stém suave. El a wak ront pero no a mira niun
hende. Ora el a fiha su bista riba e seru, el a mira algu ta bria,
7 komo si fuera solo mes a kai na suela. Tabata un muhé,

" rondona pa lus. E tabata bisti ku un mantel blou manera
shelu i yen di strea. E dama a introdusi su mes: “Ami ta Maria, e Mama di Dios.” Maria
a pidié un petishon spesial: pa bai serka e obispu i pidié pa konstrui un misa einan, pa
asina hende por konosé Dios pa medio di su presensia amoroso. Juan Diego tabata sa
ku niun hende lo no kere un homber simpel manera e mesora, pero e tabata ke hasi
loke Maria a pidi. Manera el a sospecha, e obispu no a kere mesora. “Bin bek despues,”
e obispu a bisé. Ora el a regresa na e seru, Maria a aparesé atrobe. Juan a bis’é ku e
no a wordu kere. Maria a anim’é: “Manan bo ta bai atrobe.” E siguiente dia el a bolbe
purba, pero atrobe e obispu a pidi un sefal. Riba e mainta di 12 di desémber Juan a
hafa algu ku ta imposibel pa ta riba e seru friu, un vélt di rosa, kora fresku komo si
fuera tabata lénte. El a piki nan, yena su poncho, i hiba nan pa e obispu.Ora Juan a
habri su poncho, e rosanan a kai na suela. Riba e tela di su poncho, un imagen a
aparese, e imagen di Maria, eksaktamente manera el a aparesé na dje: ku streanan
riba su mantel, solo su tras, i un luna bou di su pianan. E obispu a komprondé e
milager. | riba e seru di Tepeyac, el a laga konstrui e misa manera Maria a pidi. Te dia di
awe, e poncho di Juan Diego, ku ta tin e imagen ineksplikabel di Nos Sefora di
Guadeloupe, ta kologa den e Basilika di siudat di México. Midénes di hende ta bishit’é tur
afa pa hana forsa, konsuelo i speransa. E fiesta di La birgen di Guadeloupe ta selebra
tur ana dia 12 di desémber. Na afa 2002 Papa Juan Pablo Il a kanonisa Juan Diego.

Maria su aparishon na lourdes, Fransia

Na afa 1858 den e siudat chikitu den seru di Lourdes, na suit
di Fransia, tabata biba un famia simpel i pober. Nan yu muhé,
Bernadette Soubirous, tabatin dieskuater afa: chikitu, i tabata
hopi bia malu, pero ku un fe firme. Riba un dia friu den luna di
februari, Bernadette a bai huntu ku su ruman muhé i un
amiga pa piki palu kantu di riu. Nan a kana bai na e Grot di
Massabielle. Miéntras e otro mucha muhénan a sigui,
Bernadette a keda atras na entrada di e grot pasobra e
tabatin asma i no por a kana muchu lihé. Diripiente, el a
tende un bientu. For di e grot a sali un lus suave. Den e lus
ei, el a mira un Muhé para: yon, bunita, bisti na blanku ku un
faha blou, i ku un rosario den su man. Ora € lus a disparsé, Bernadette a kore bai kas.
Pero niun hende no a kere. “Su mama a asta prohibié di regresa. Finalmente, el a
wordu permiti pa bai, pero solamente bou di supervishon. | atrobe e Dama a aparesé.
Dia 25 di februari, algu ekstraordinario a sosodé. E Dama a bisa Bernadette pa bebe
for di e fuente i bafia den dje.” Pero no tabatin ningun fuente de awa. Solamente lodo.
No opstante esei, Bernadette a kuminsa koba den e tera muha. Pa asombro di tur
hende, awa a kuminsa spruit, un awa kla i fresku ku a sigui kore. E awa aki despues a
bira konosi komo e awa milagroso di Lourdes. Despues di e di diesseis aparishon, e
Muhé finalmente a revela su mes. Den un idioma ku Bernadette apénas tabata
komprendé, el a bisa: “Ami ta e Inmakulada Konsepshon.” Bernadette no tabata sa mes
kiko e palabranan ei tabata nifika. Ora e saserdote a tende esaki, el a komprondé ku e
mucha muhé simpel aki no por a bini ku e nomber ei di su mes. Iglesia poko poko a
kuminsa rekonosé ku algu sobrenatural tabata pasando. Bernadette a risibi tres
asignashon i 3 sekretu:

» Konvershon i orashon pa pekadénan

> Laga konstrui un kapel akinan, kaminda hende por bini den proseshon.

> Maria a bisa Bernadette mi no ta priminti pa hasi bo felis den e mundu aki pero

si den e siguiente

Maria a bisa Bernadette 3 mensahe ku e mester a tene sekretu (Bernadette a mantené
e sekretunan aki tambe.

i Awe e kapél tei, e gran Basilika di Nos g "
Sefiora di Lourdes , tambe e groti e
fuente di awa, kaminda miones di
peregrino ta bini tur aia. Algun ta hana
sanashon, otronan konsuelo of pas,

Bernadette a wordu kanonisa komo santu na ana 1933.

26



Maria su aparishon na Fatima , Portugal

. Riba un 13 di mei 1917, na un bario yama Cova da Iria,

' ku ta keda na Fatima un siudat di Portugal, tres mucha,
A, ku tabata hunga, diripiente a mira un lus briante manera

, ' un welek. Den e lus tabata para un muhé, masha bunita .
: ‘ : “_i E tabata bisti ku un pafia blanku ku oro i tabatin un
rosario den su mannan. E muchanan tabata; Lucia, di 10 afAa, Francisco, di 9 afa, i
Jacinta, di 7 afa.

E Dama a aparesé 6 biaha mas na e muchanan, riba 13 di yuni, 13 di yuli, 19 di
ougustus, 13 di septémber i 13 di oktober. Durante e aparishonnan Maria a pone hopi
énfasis riba:
> Orashon diario, spesialmente pa resa rosario, i hasi aktonan di penitensia i
sakrifisio pa trese pas i salbashon pa almanan.
> Kombershon: E mensahe sentral tabata e nesesidat pa kombershon i un “kambio
di bida” pa evita desaster.
> Konsagrashon: Un petishon spesifiko tabata pa konsagrashon di Rusia na Maria
su Kurason Inmakula, ku e promesa ku si hasi esaki, Rusia lo wordu komberti i
un periodo di pas lo wordu otorga na mundu.
Tambe Maria a duna nan 3 mensahenan ku tabata i a papia di susesonan ku mester a
bini ainda,
> Un vishon di Fiérnu
> Profesianan relashona ku Promé Guera Mundial, i Segundo Guera Mundial
> Un vishon di asesinato di Papa i otro funshonario religioso, Hopi di e
mensahenan aki despues a bira konosi komo e Sekretonan di Fatima.
Hopi hende no a kere e muchanan. E muchanan a asta wordu preshona pa kambia nan
historianan, pero nan a keda fiel na loke nan a mira.
Maria a priminti tambe un sefal grandi durante e ultimo aparishon pa tur hende por a
kere.
2 Dia 13 di oktober, miles di hende a bai Cova da
" Iria. Awa seru tabata kai pisa, pero nét ora Maria a
aparesé na e muchanan, e awaseru a stop, e
nubianan a separa i algu a pasa ku niun hende no
por a splika.Solo a kuminsa baila. Bira di kolonan
: radiante i tabata komo si fuera e tabata bai kai na
tera, i despues a regresa na su Iuga E hendenan su pananan, ku tabata muha, a seka
diripiente. Tur hende a mira loke a sosedé kreyente, no kreyente, mucha, solda, i
periodistanan.
E fendmeno aki despues a bira konosi komo e Milager di Solo na Fatima.

Awe riba e sitio di e aparishonnan ta para e santuario di Nos Sefiora di Fatima, un di e
sitionan di peregrinashon mas grandi na mundu.

Midnes di peregrino ta bini einan tur afia pa hasi orashon, pone nan preokupashonnan
un banda, hafa speransa, i korda kiko Maria a pidi e muchanan.

Francisco i Jacinta Marto a muri den e pandemia di grip spafio di 1918 i a wordu
kanonisa na 2017 Sur Lucia a fayesé na 2005, i su proseso pa santidat ta andando.
Iglesia Katdliko a rekonosé e aparishonnan ofisialmente na 1930.

Tarea
1. Kon e aparishon di Guadeloupe a yuda e hendenan indigena na e tempu ei?
2. Si Mama Maria bishita nos pais, kiko bo ta pensa ku e lo bisa e hdbennan awendia ?

3. Skibi un frase kortiku of un traha un pintura ku ta ensera e palabranan pas, fe,
speransa, i orashon, ku ta forma e mensahenan prinsipal di e aparishonnan .

4.2 Proseso pa rekonosementu ofisial di un bida santu.

Prome stap: komienso lokal
' r E proseso di beatifikashon ( rekonosé ku un hende ta santu) ta
’ kuminsa ora ku kreyentenan pidi nan obispu lokal, pa inisia un
k investigashon pa un beatifikashon. Normalmente, esaki ta sosodé
[ A=W den e diGsesis kaminda ku e kandidato a muri of a biba pa un
== tempu largu. E kandidato mester tin un minimo si sinku afia morto
i ~ papor start e proseso. Papa ta e Uniko persona ku tin e outoridat
pa tuma un desishon pa por kambia e periodo. E gastunan di un proseso di
beatifikashon ta basta karu i generalmente e didsesis, kongregashon, of e érden ku un

kandidato tabata aden, ta kubri e gastunan .

1.Deklara Siervo di Dios

E obispu lokal ta establesé un tribunal eklesiastiko ku ta kolekté evidensia i tambe
skucha testigunan pa wak ku e kandidato a biba un bida sagrado. Si e tribunal tin
sufisiente evidensia, e obispu ta manda e dosié na Dikasterio pa Beatifikashon i
Kanonisashon na Roma. E kandidato ta risibi e titulo siervo di Dios.

2.Deklara venerabel

E Dikasterio ta skohe un persona (Postulador) pa tuma liderato di e investigashon. E
persona ta sigui buska informashonnan, i ta wak ku por tin kualke fayo den e
investigashon anterior, of den e pruebanan. Hopi biaha, na e alturanan aki, nan ta saka
e kurpa di e kandidato for di tera, entre otro pa tuma relikianan. Tambe nan ta wak si no
a surgi ningun kustumber diferente of superstisioso rondé di e kandidato.

E postulador ta termina su investigashon i si e resultado ta bon, e ta presenta e kaso na
Papa i ta postula e kandidato. Papa ta verifikd ku e persona a biba un bida di gran birtut
i si t‘asina, Papa por deklara ku e ta un persona digno pa por ta venera.

Martirio of milager
Tin dos motibu prinsipal pa un persona keda “beatifika”:

e si el a muri komo martir pa su fe, of

e a sosodé un milager pa medio di su intervenshon.
Si Papa bisa ku un persona a muri komo martir, e kaminda pa beatifikashon ta kla. Pero
si e no a muri komo martir, mester tin un milager. Hopi biaha ta trata di un kurashon
milagroso, manera un kurashon ku no por splika di un malesa hopi grave despues ku
un hende a pidi e kandidato pa intersedé.
E historia di milagernan ta wordu investiga ku hopi seriedat. Promé un tim di dokternan
mester konstata ku di bérdat e kurashon no tin ningun splikashon médiko. Despues, e
Dikasterio pa Santifikashon i finalmente Papa ta duna nan aprobashon.

3.Beatifikashon

Ora Papa rekonosé e martirio of milager di e kandidato, ta planifikd un seremonia di
beatifikashon. Durante e misa, ku mayoria bia ta keda selebra na e pais natal di e

kandidato, e kandidato ta ser deklar4d komo Beato. Iglesia ta bisa ofisialmente ku e ta
den shelu.

4.Kononisashon ( deklarashon di santidat)

Pa bira santu, mester tin otro milagernan mas (of pa martirnan, un promé milager). E
proseso pa wak ku e milager ta real ta e mesun proseso ku pa beatifikashon. Si e
milager aki ta konfirm&, Papa ta hasi un misa riba Plasa di San Pedro na Roma i ta
deklara e kandidato Santu.

Pasonan pa bira santu:

Investigashon — Iglesia ta investiga bida di e persona.

Evidensia — Ta mira si e persona a biba ku gran birtut.

Postulador — Un persona spesial ku ta tuma kargo pa sigui e investigashon.

Martirio of milager — Papa ta mira si e persona a muri komo martir, of si tin

milagernan na su nomber.

Beatifikashon — Misa na pais natal di e persona, kaminda Iglesia ta bisa ku e ta

den shelu.

6. Santifikashon — Un milager mas, misa grandi na Roma, i Papa ta bisa ku e
persona ta santu.

PwbdE

4.3 E kuater tiponan (rangonan) di selebrashon di santunan

Iglesia Katolika ta kuminsa tur afia ku un
kalendario spesial, ku ta yama kalendario
liturgiko. Den dje nos ta hafia tur e momentonan
grandi di fe, manera Pasku di nasementu, Pasku
di Resurekshon, Pentekoste, pero tambe e
dianan di fiesta ku ta selebra e santunan ku a
laga un ehémpel fuerte di bida kristian.
No tur e fiestanan den Iglesia tin mesun rango.
Tin selebrashon ku ta super grandi i importante, i
tin otro ku ta mas chiki. Pa mantené érden i pa
sa kiko tin prioridat si dos fiesta ta kai riba mesun dia, Iglesia a dividi nan den kategoria
distinto:

e Solemnidat

o Fiesta

« Memoria Obligatorio

e Memoria liber
E struktura aki ta yuda nos pa keda serka di Hesus i di e komunidat di santu, sin perde
fo’i bista loke ta mas esensial, esta ku tur djadumingu ta pa Hesus mes, i e
momentonan grandi di Pasku semper tin prioridat riba tur otro selebrashon.
1. Solemnidat

« E ta e nivel mas haltu di fiestanan liturgiko.

o Durante solemnidat/un fiesta importante ta resa Gloria i Kredo durante
selebrashon di misa.

o Ehémpel: Pasku di Resurekshon, Pasku di Nasementu, of fiestanan grandi di
Maria manera Asunshon di Maria.

e Santunan ku tin fiesta haltu: San José (19 mart) San Pedro i San Pablo (29 yini).

2. Fiesta
e Nivel despues di Solemnidat.
o Durante misa ta resa Gloria, pero no Kredo (solamente ku ta djadumingu).
o Ta fiesta di un santu masha importante of di un momentu spesial den bida di
Hesus of Maria.
« Ehémpel: fiesta di e otro apostelnan (segun nan fecha). Presentashon di Hesus
den tempel ( 2 febriari)

3.Memoria obligatorio
e Un rango mas abou ku Fiesta.
o Ta fiestanan pa rekorda un santu ku tin importansia, pero no na e nivel grandi
manera Apostelnan.
o Durante e misa, tin orashon spesial, pero no Gloria.
o Ehempel: Sint Francisco de Asis (4 Oktober).

4. Memoria liber
e Un nivel mas simpel.
o Ta rekorda e santu, pero no ta obligatorio, e saserdote por skohe si e ta hasi
orashon pa e santu of sigui kalender litdrgiko normal.
o Ehémpel: San Huan Bosco (31 yandari) .
Tur Djadumingu i fiestanan grandi, nos ta tende tres lektura (un lektura di Téstameént
Bieu , un Epestel ( un karta ku un apostel a manda na un grupo kristian, ku ta kontené

lesnan i konseho pa biba manera Hesus kier) i un Evangelio.

Bo por haina e kalendario liturgiko online;
https://gcatholic.org/calendar/2025/General-H-es

4.4 Diferensia entre santunan martirisa i no martirisa

Den Katolisismo, santunan ta un modelo di fe i birtut, pero nos por diferensia dos tipo
prinsipal: martir i no martir.

Un santu martir ta un hende ku a duna su bida pa Dios, a sufri i muri pa su fe, esta nan
a mat’é pa motibu di su fe. Nan a keda rekonosé komo modelo di amor i fidelidat total,
pasobra nan no a tene miedu pa sakrifika nan bida pa e nomber di Hesus. Un ehémpel
ta San Maximiliano Kolbe, ku a duna su bida den kampo di konsentrashon pa salba
otro hende. El a muri 14 di ougustus 1941. Su akto di amor i sakrifisio ta un ehémpel
poderoso di karidat kristian. El a keda kanonisa komo martir na 1982.

Un ehémpel di un martir di nos region ta San Oscar Romero.
Oscar Arnulfo Romero a nase na El Salvador na 1917. E tabata un saserdote katoliko i
despues arsobispu di San Salvador. E tabata un persona masha trankil i
no rebelde. Pero ora el a kuminsa wak ku hopi hende pober tabata sufri di
opreshon, barionan tabata tin hamber, i ku gobernantenan i militarnan
tabata atendé nan mes pueblo ku violensia, el a sinti Dios su yamada pa
denunsia e inhustisianan aki.
Den su predikashinan durante misa, Romero tabata bisa sin miedu ku
inhustisia no ta agrada Dios. E tabata defendé e pueblo ku no tabatin bos. E palabra ku
hopi hende ta rekorda di dje ta:
“Si nan mata mi, lo mi resusita den e pueblo di El Salvador.”
Dia 24 di mart 1980, miéntras ku e tabata hasi misa den un hospital, un tiradé a tira riba
dje i el a fayesé riba e altar mes.
E bida di Romero a inspird hopi hende den Latinoamérika i den mundu. Papa Francisco
a deklara Oscar Romero santu na 2018. Su dia di fiesta ta 24 di mart, e mes dia ku el a
duna su bida.
Su mensahe prinsipal:

o Defendé hende ku no por defendé nan mes.

e Buska hustisia i pas sin violensia.

e Sigui Hesus den beérdat i ku balentia.

E bida i obranan di un martir ta hopi potente, pasobra e ta mustra ku fe i karidat no tin
limite.

Un santu no martir ta un hende ku a biba su bida ku birtutnan heroiko i el a muri un
morto natural, i no ta asina ku a mat’é pa motibu di su fe.
Nan ta modelo di amor, karidat, i dedikashon na Dios i pa
otro hende durante nan bida. Un ehempel ta San
Francisco di Asisis, ku a biba simpel, dedika na yuda
otro, i a inspira hopi hende den su bida. El a renunsié tur
su rikesa, biba den pobresa total, i dedika su bida na
prediké pas, amor, i kuido pa kreashon di Dios. San
Francisco ta konosi pa su gran amor pa naturalesa i tur
kriatura bibu. El a funda e Orden di Franciskanonan, ku
te awe ta sirbi komo ehempel di simplisidat i humildat. E
no a muri komo martir, sino komo un siervo fiel ku a biba tur su afianan ku dedikashon
total na Dios i otro hende. El a wordu kanonisa na 1228, solamente dos afia despues di
su morto.

Resumen:

Santu Martir: e persona a muri pa fe, nan sufrimentu i kurashi ta un testimonio bibu.
No martir: e persona a biba un bida ku birtutnan heroiko, ku fe i dedikashon,
inspirando otro pa biba i obra, i ku a muri un morto natural.

4.5 Bida di 2 santu for di di e kategoria di Solemnidat
SAN PEDRO

(Mateo 4,18-20;Mateo 26,63-75. Echonan 4,1-22, echonan 12,1-11)

Bida simpel riba laman

Ta mainta tempran, laman ta trankil, i Pedro ta
den su barku, ku su net den su man. E ta
piskadd. Huan su amigu ta huntu kuné i nan ta
kombersando. Pedro ta konta ku den su

= kurason, e ta sinti ku bida mester tin mas aden

i ku piska i bende piskd na marshe. Huan ta bisé
ku el a tende nan ta papia di un rabi ku ta
predikd ku masha poder i ku ta saka hopi hende
for di duda. Pedro ta hari un tiki, pero den fondo e ta spera ku e historia ei ta berdat.

Yamada na oria di laman

Dia siguiente, Pedro ta traha na oria ora el a mira Hesus yega. Hesus ta mir’é firme den
su wowo i bis’é: “Sigui mi, i lo Mi hasi bo un piskadé di hende.” Pedro ta keda ku su nét

den su man. E ta mira laman, e ta mira su barku, e ta mira Hesus. E tin un lucha den su
mente, pero su kurason ta grita un kos so .. bai. Pedro ta lanta, laga tur kos atras, i sigui
Hesus. E paso ei ta kambia tur su destino.

Kurashi i flakesa
% Pedro ta sigui Hesus sifia i predika. E ta predika sin miedu, ku fe i
kurashi pa gruponan grandi di hende. Pero nos ta mira ku e no
tabata un homber perfekto. Den un momentu di preshon, el a
nenga ku e konosé Hesus. Despues di e esenanan aki, Pedro ta
sinti peso di su negashon, i e tin tristesa i dol6. Hesus despues ta
buska Pedro, i den un enkuentro profundo, e ta pordona su amigu
L i konfi'é ku un mishon grandi, pa guia su Iglesia.

Testimonio final

Pedro ta na Roma, mas bieu awor, pero ku mas poder i fe ku nunka. E ta papia i manda
karta na e komunidatnan ku ta biba ku miedu di persiguishon. E ta animé nan pa sigui
Hesus, sin tene miedu di sufrimentu. Finalmente, e ta muri komo martir, krusifika kabes
abou manera e mes a pidi, pasobra e no tabata sinti su mes digno di muri meskos ku su
Seifor. Pedro no tabata perfekto, pero el a sigui Hesus te na final. Su bida ta mustra
nos ku santidat ta nifika sigui Dios, maske ku bo a kai, sea semper dispuesto pa lanta
beék i sigui Hesus.

SAN PABLO ( Echonan 9,1-19 Echonan 13-28 ,Kartanan di Pablo)
San Pablo, konosi tambe komo Apodstel Pablo 6f Saulo di Tarso, tabata un Hudiu

fariseo, nase den e siudat di Tarso na Silisia. El a krese den un komunidat ku tabata
hopi disiplina den lei di Moises.

Na prinsipio Pablo tabata un persiguidé di kristiannan, pasobra e tabata kere ku nan
. - tabata un peliger pa fe Hudiu. Pero Dios tabata tin un plan
diferente pa su bida. San Pablo su bida ta un relato di
transformashon grandi. Un dia, miéntras e tabata na kaminda pa
Damasko pa buska kristiannan i kue nan prezu pa hiba nan
Herusalém, el a hafia un enkuentro poderoso ku Hesus. Un lus
fuerte a baha ront di dje i el a tende un bos ku ta bisa:

“Saulo, Saulo, pakiko bo ta persigui Mi?”E momentu ei a
kambia saulo su bida. Saulo a bira siegu pa tres dia. Despues Sefior a manda Ananias,
pa resa i pone man riba Saul pa su wowonan habri. Saulo su wowonan a habri i e por a
mira atrobe pero mas importante tabata ku su Kurason tambe a habri pa Sefior. Desde
e momentu ei, Saulo a bira Pablo un testigu i siervo fiel di Kristu.

| E komienso di Pablo su ministerio no tabata fasil. E kristiannan no
tabata konfi’é i hasta a traha trampa pa mat’é .Pero su kurashi, i amor
pa predika e bon notisia i tambe e konfiansa ku e apostelnan a dun’e
despues di a tende kon Sefior mes a yam’é, a salba su bida. Pablo a
biaha hopi i a bai paisnan manera, Siria, Roma, Korinto, Efeso, Galisia,
Macedonia i hopi otro luganan mas pa predika. El a funda
komunidatnan kristian, i a skibi kartanan pa nan. Nos ta hafa e
kartanan aki den beibel, den Téstameént Nobo. E tabata un predikadé fuerte, sabi, i ku
hopi amor pa Dios. Na final di su bida, Pablo a muri na Roma, komo martir.

Ora bo studia San Pablo su bida, tin algun puntonan klave:

e Su transformashon
Di persiguidé — pa apostel.
Un Transformashon radikal ku ta mustra forsa di grasia di Dios.

e Su relashon ku Hesus
Pablo tabatin un enkuentro personal ku Kristu riba kaminda pa Damasko.
Su inspirashon i mishon ta bini direktamente di Senor.

e Su mishonnan

Pablo a hasi 3 biahe grandi di mishon.
EL a funda varios komunidat kristian.

Su mishon tabata difisil, ku hopi sufrimentu, pero San Pablo tabata semper firme den
fe.

e Su kartanan (Epestelnan)
Romanonan
Korintionan
Galatanan
Efesionan
Filipensenan
Timoteo, Tito, Filémon.
Nos ta hafia e karta nan aki den beibel i nan ta mustra San Pablo su ensefiansa i su
estilo pastoral.

San Pablo su mensahenan prinsipal

Salbashon ta bini pa medio di fe den Kristu.

Sefor su grasia ta mas fuerte ku lei.

Amor i unidat den komunidat ta nesesario i importante.

Proklama e evangelio tur kaminda ku bo bai ta un ofrenda na Dios.

Tarea 1:

Preguntanan
1. Kiko ta nifik& pa bo bira santu?

2. Buska riba e kalender litirgiko
https://gcatholic.org/calendar/2025/General-H-es 1
Kua ta e liturgia di e proksimo djadumingu (les’é i komparti€) i kua fiesta
ta selebra.

3. Lesa e historia di Pedro of Pablo i skibi tres karakteristika ku por tuma di

modelo yuda bo krese i den fe i karakter

Kiko Pedro a sifia durante su bida tokante pordon i balentia?

Bisa den bo mes palabranan kiko ta e mensahenan prinsipal ku San

Pablo tabata predika.

o s

5. Liberashon i Aliansa

For di un perspektiva bibliko,nos ta mira ku hende a wordu krea
Y liber, pa biba den komunidat i den konekshon ku otronan . E
komunidat tin e tarea di sostené e individuo pa e por biba ku
libertat, ku kuido i solidaridat. Beibel ta sifia nos ku hende mester
apoya otro, yuda e pobernan, kuida hendenan ku ta enfermo,
proteha strafieronan i konsola esnan ku ta di luto. (Levitiko 19,18) No tuma vengansa ni
warda renkor kontra bo paisano. Al kontrario, stima boso prohimo manera boso mes...’

Beibel ta enfatisa ku pa tin hustisia den un komunidat, mester tin, hustisia den
komersio, un repartishon hustu di alimentonan i poseshonnan, i un komunidat sin
opreshon ni eksplotashon. Manera e profeta Isaias a bisa (isaias 1;17) Sifia hasi bon:
respeta derecho di hende, pone probechadod hasi loke ta drechi, duna wérfano su
derecho, sali na defensa di biudanan.’

Un komunidat kaminda tin aliansa i solidaridat, ta duna e individuo direkshon, nifikashon
i sosten pa medio di fe, reglanan, balornan, ritualnan, i speransa.

5.1 E importansia di historia di bida pa kresementu di fe

Historia ta importante pa hende pasobra historia ta duna bida nifikashon i speransa.
Hende ta komprondé nan bida mas miho a traves di historianan.
Historianan di bida ta duna nos mih6 konosementu di

e ken nos ta,dikon nos ta eksisti.

e kon nos ta trata ku problemanan,

e unda nos ta bai.
Historianan por transforma individualismo den un sosiedat ku ta komparti nan identidat,
un pasado of un futuro.Tambe historianan ta inspira nos i duna nos direkshon.

Dios ta sifia su pueblo den beibel pa medio di historianan, historianan di Génesis, di
Eksodo, di Reinan, i di profetanan te ku Hesus. Nos ta mira ku e historianan aki ta mas
ku palabranan, of kuentanan, nan ta fuente di fe, di inspirashon i di direkshon. Nos ta
mira den e historia di Eksodo ku Dios ta sera un aliansa ku su pueblo, Sefior ta
priminti e pueblo di keda fiel na nan i ta pidi e pueblo pa biba konforme e boluntat di
Dios.

36



Historia di Eksodo

E historia di Eksodo ta e historia grandi di liberashon di e
pueblo hudiu. E pueblo di Israel tabata esklabo na Egipto
sin futuro ,sin libertat.Dios ta mira sufrimentu di Su pueblo
sklavisa na Egipto i Dios ta y ama Moises pa libera nan .E
pueblo ta sali for di sklabitut i ta skapa dor ku Dios ta habri
kaminda pa nan dor di laman kora. Nan ta kana despues
40 afia den desierto pero Dios no ta bandona nan i ta duna
nan awa i mana komo alimento. Riba seru di Sinai Dios ta
duna Moises e dies Mandamentunan. Dios ta forma un
aliansa ku Su pueblo i E ta sigui guia nan pasobra Dios ta
fiel na Su promesa.

Moises no a drenta e tera priminti. Yozue ta tuma liderato, i
asina e pueblo di Israel finalmente ta drenta den e tera ku Dios a priminti nan.

shutterstock.com - 2597356681

E fin di e historia di Eksodo no ta solamente un fin, pero ta alabes un kuminsamentu di
un pueblo libera, ku un identidat nobo, i un aliansa ku Dios pa semper.

P’esei hudiunan ta selebra Pésah i nan ta konta e historia di Eksodo tur afia di nobo,
pa nan keda korda ku Dios a libera nan i ku Dios ta fiel.

Dikon e historia di Eksodo ta importante pa e hudiunan

= Eksodo ta duna nan un identidat :
Nan ta identifika nan mes di ta e pueblo ku Dios a libera i salba for di sklabitut.
‘Mi ta SENOR, bo Dios, ku a saka bo for di Egipto, ku tabata un kuréa di katibu pa
boso(.Eksodo 20,2)

= Eksodo ta sifia nan un libertat nobo.
E libertat no ta di a sali for di opreshon so, pero nan mester a sifia biba i kana ku
Dios, segun Su boluntat, den hustisia i amor.
“Den dia SENOR tabata bai nan dilanti den un pilé di nubia pa mustra nan kaminda i

anochi den un pila di kandela pa duna klaridat. Asina nan por a biaha di dia i anochi.”
(Eksodo 13,21)

» Dios ta forma un aliansa ku nan.
Dios ta duna nan lei i promesa riba seru di Sinai. Nan ta bira Su pueblo.
‘Lo Mi tuma boso komo mi pueblo i lo Mi ta boso Dios. E ora ei boso lo sa ku t'/Ami,
SENOR, boso Dios, a libra boso di trabou obligatorio na Egipto. Mi lo ta su Dios, i nan
lo ta Mi pueblo.”(Eksodo 6:7)

e Eksodo ta bira un fuente di speransa.
Ora nan bida tabata duru i difisil, nan hana liberashon. Esaki a duna nan kurashi
pa no perde fe. Dios mes ta huntu ku nan
“El a tende nan kehamentu. El a korda riba e aliansa ku El a sera ku Abraham, Isak i
Yakob”. (Eksodo 2,24)

5.2 Dios ta transforma nos for di skuridat na lus - for di
miedu na konfiansa

Nos ta mira den historianan di beibel, kada bia di nobo, ku Dios nunka no ta laga hende
keda den skuridat. Dios ta guia hende stap pa stap bek na lus, ora nan mes no ta mira
e salida. E transishon di skuridat pa lus of di miedu pa konfiansa por lo general no ta
sosodé na mes momento. E ta un proseso ku ta tuma su tempu, kaminda Dios ta guia
nos ku stapnan chiki, i kada stap ta renoba nos ku konfiansa , i duna nos speransa ku
ta transforma nos for di skuridat na lus.

Kiko por ta skuridat? Skuridat por ta:
o Tristesa

e Sin speransa

e Inhustisia

e Desesperashon
o Sklabitut

Nos ta mira tambe den historianan di beibel ku Dios ta mira sufrimentu. Dios ta bini
serka, E ta manda yudansa, E ta habri kaminda, kaminda no tabatin kaminda, i ora tur
speransa kaba, Dios ta habri un porta nobo.

Esei ta e lus. | nos ta hana:

Oportunidatnan nobo

Libertat

Speransa

Futuro

Direkshon

Historianan di Skuridat pa Lus

e st Den e historia di Hana (1 Samuel 1), nos ta lesa ku Hana
tabata hopi tristu.

E tabata deseda un yu, pero tur intento a faya. E Hendenan
tabata hasi chérchi di dje, i hopi biaha e tabata sinti su mes
s0. Hana a yora hopi, i su kurason tabata pisa i sin speransa.
e Pero den tur su tristesa i dolo, Hana a sigui resa i konfia Dios.
Hana a pr|m|nt| Senor ku si Sefor mira su tristesa i bendishon’é ku un Yu homber lo e
dedika su yu na Sefior, i komo senal di dedikashon nunka lo no korta su kabei. Dios a
tene mizerikordia di dje. | Hana a duna lus na un yu homber i a yam’é Samuel. Hana a
kumpli ku su promesa i a hiba Samuel na témpel manera el a stop di bebe pechu.
Dios a kambia e skuridat di Hana, su tristesa, den lus di alegria i speransa nobo.

Hlstorla di Ester (Buxi di Ester)
Ester tabata un mucha muhé wérfano ku a wordu kria dor su primu

! Mordekai.Ora reina Astin a wordu kita for di korte, e rei a skohe Ester komo
1 ' reina nobo, sin sa ku e tabata hudiu. Rei tabatin un konsehero prinsipal ku
V8 tabata yama Haman. E tabata un homber ku tabatin hopi poder. Segun
orden di rei tur sirbidd na korte tabata buig pe te na suela. Haman tabata
odia Mordekai pasobra Mordekai si no a kier a buig pe. Pa vengansa, Haman a disidi
no solamente pa mata Mordekai, sino pa destrui henter e pueblo hudiu. El a usa su
poder di manera inhustu, i a konvensé e rei pa firma un érden di destrukshon kontra
hudiunan. Esaki tabata un gran inhustisia i un peliger di morto pa e hudiunan. Ester a
hafi’é dilanti un desishon hopi difisil, keda ketu of riska su mes bida i bisa rei ku e
tambe tabata un hudiu. Despues di ayuno i orashon, Ester a hafia kurashi i a bai dilanti
di e rei, aunke esaki por a kosta su bida. Ester a revela ku e tabata hudiu i ku e plan di
Haman tabata un maldat i inhustisia. Rei a mira e bérdat i a komprondé e inhustisia ku
tabata sosodé, i el a kambia e 6rden di destrukshon kontra hudiunan i a duna e
hudiunan pérmit pa defendé nan mes. Haman a wordu kastiga i a muri na € mesun
manera ku el a planea pa mata Mordekai, via di horka. Mordekai a wordu honra i a
hafa un posishon altu den e reino. Dor di Ester su balentia, Haman a wordu para i e
pueblo a wordu salba.
Asina Dios a kambia inhustisia den hustisia, miedu den salbashon,i tristesa den alegria.

Historia di Eksodo (Eksodo 1—14)
E historia di Eksodo ta konta kon e pueblo di Israel tabata biba komo esklabo na Egipto.
Nan tabata sufri bou di un farao duru ku tabata trata nan sin hustisia. Nan bida tabata
pisa, ku dolo i desesperashon. Nan a yora i pidi Dios yudansa, i Dios a tende nan gritu.
” Dios a skohe Moises komo Su instrumento pa libera e pueblo. Despues di
f un enkuentro ku Dios den un mata ku kandela,Moises a risibi un yamada
« pa bai dilanti di farao.E mensahe tabata kla: “Laga mi pueblo bai.” Farao a
% nenga, i su kurason a keda duru. Dios a manda dies plaga komo sefial di
su poder i kada plaga a mustra ku Dios ta mas grandi ku e diosnan di Egipto. E ultimo
plaga, e morto di e promeé yu hdombernan, a trese gran tristesa den Egipto i den kas di
farao. Pero Dios a proteha e israelitanan dor di e sanger di karné ku tabata hunta riba
nan portanan. Den anochi, skuridat di morto a pasa, pero e pueblo di Dios a keda den e
lus di salbashon. Finalmente, farao a laga e pueblo bai. Dios a guia nan dor di un
kolumna di nubia di dia i un kolumna di kandela anochi. Farao a kambia di idea i disidi
di sigui nan, te ku e israelitanan a yega laman Kora. Dios a parti e laman Kora na dos i
a habri un kaminda pa nan. E pueblo a pasa meimei di laman, for di sklabitut na libertat.
E laman a sera riba e enemigunan.
Asina Dios a saka su pueblo for di skuridat i a hiba nan na lus di libertat, fe i speransa.

39



Transishonnan di miedu pa konfiansa

Beibel ta bisa nos 365 biaha ku nos no mester tin miedu.Ta manera Dios mes ta bisa
nos kada un dia pa “No tene miedu, Mi ta ku bo.” Dios sa ku nos no ta perfekto, p’esei
beibel ta mustra nos historia di personanan i pueblonan ku tabatin miedu manera;

Moises

B

@; Moises tabatin miedu ora Dios a yam’é. El a kere ku e no por, ku e no
tabata fuerte sufisiente i ku e no tabata papia bon. Moises a bisa Sefor pa
manda un otro hende. Pero Dios a skohe Moises mes i no a laga Moises u
so. El a bisa Moises: “Mi lo ta ku bo.” Dios a yuda Moises i a dun’e lokual e
no tabata tin. Dios a dun’e, yudansa di su ruman Aaron, sefialnan, milagernan i palabra
pa papia.Asina Moises su konfiansa a krese poko poko i e por a kumpli ku e mandato
di Dios pa saka i guia e Israelitanan for di Egipto.

Pueblo di Israel

J Pueblo di israeli tabata sin salida ora nan a yega laman Kora, i mira ku e
4 ehérsito di Farao ta bini tras di nan. Nan tabata sigur ku nan lo muri. Nan
| miedu tabata real i grandi. Ora e pueblo tabatin miedu i sin salida, Dios a
habri un kaminda nobo. E la habri laman Kora. E pueblo a konfia Dios i
pasa den e tera seku meimei di laman. E pueblo ta mira ku Dios ta ku nan
di bérdat.a hana konfiansa. Dios ta mas grandi ku lokual ta duna nos miedu.

Nikodemo

P B Nikodemo, un fariseo, ku a bai serka Hesus den anochi. E tabatin
miedu di kiko otro hende lo pensa si nan mir’é. E tabata buska bérdat,
pero no tabatin kurashi pa hasi esaki publikamente. El a bin den
skuridat ku tabata tambe den su kurason.

o /4
Hesus a duna Nikodemo konfiansa. Hesus no a kondena Nikodemo pa su temor.
Hesus a papia ku pasenshi, i a invita Nikodemo na lus. Mas lat, Nikodemo a sali

abiertamente pa sigui Hesus. Nikodemo su konfiansa a krese meskos ku su amor pa
Hesus i por a sali despues abiertamente pa sigui Hesus.

Resumi

Skuridat nunka ta e fin.

Dios ta habri kamindanan kaminda no tin kaminda.

Dios ta kana ku bo ora bo tin miedu.

Ku Dios, bo ta pasa di miedu pa konfiansa,i di skuridat pa lus.

Tarea:

Pregunta;

¢ Kiko bo a sifa for di e historianan di Ester, Moises i Nikodemo i kiko bo por aplika
den bo mes bida

 Kiko bo ta mira den e historia di Eksodo ta e aliansa i kiko ta e liberashon
(motiva)
Trabou den grupo
Traha gruponan chiki diskuti kaba kada grupo por presenta nan kontesta
Na skol, riba retnan sosial 0 entre amigu, ki tipo di situashon por laga hébennan

sinti miedu pa bisa loke ta bon? Kon por sigui e ehémpel di Ester pa kambia e
miedu den balentia?” Duna posibel sugerensia.

Traha un poster ( papel of digital) ku ta mustra kon Dios su lus ta guia bo bida.
E poster mester tin:

e Un momento den bo bida kaminda bo a sinti konfuso, miedu,so,rabia of tristu

Kon bo a hafa “Iu§” (por ta :guia, klaridat, yudansa ,orashon,of palabra di beibel)
e Skibi un teksto ( Eksodo 13:21 of un otro versikulo di lus komo titulo pa e poster

5.3 Kon Dios i Hesus ta trata ku pekadé, pika i maldat

Kon Dios i Hesus a trata ku pekadornan

Dios ta trata pekadornan pa medio di pordon i Dios ta
S duna pekadornan un kaminda pa rekonsiliashon pa medio
! | dinankonfeshon, repentimentu i fe den Hesukristu. E
w kontesta di Dios ta ensera un yamada na pekadornan pa
arepenti i pa regresa serka DJE pa asina e pekadornan
por risibi e regalo di Su grasia i Su mizerikordia. Na e
pekadornan ku konfesa nan pikanan, arepenti i regresa, Dios ta priminti Su pordon i ta

purifika nan,7Huan 1,9 ta bisa Pero si nos atmiti nos pikanan abiertamente, Dios ku ta
fiel i hustu ta pordona nos e pikanan ei i purifika nos di tur tur maldat.

Nos ta lesa den ,Hebreonan 8,12 ku ora Dios pordona nos, E no ta keda korda riba nos
pikanan. “Lo Mi pordona nan maldatnan i no kdrda mas riba, nan pikanan.”, Esaki no ta
nifika ku pekadornan no tin ku enfrenta e retonan i konsekuensianan di nan
akshonnan. Nos ta mira esaki den e Historia di David ( 2 Samuel 12,10-14).

Miéntras ku Dios a pordona David pa su adulterio i asesinato, profeta Natan ta deklara
ku e yu ku a nase for di e pika “lo muri” komo konsekuensia, ounke e kastigu eterno di
morto pa e pika a wordu kita. Esaki ta mustra ku ounke Dios ta kita e konsekuensia
eterno di pika, konsekuensianan temporal i fisiko di pika por keda ainda.

Dios ta mizerikordioso i e grasia di Su mizerikordia ta wordu mustra
na esnan ku ta konfesa i bira lomba pa nan pikanan. Proverbionan
28,13 “Es ku skonde su pikanan no ta progresa, pero es ku rekonosé
nan i evita nan, ta hafia pordon”. Isaias 30:18, tambe ta papia di e
naturalesa miserikordioso di Dios. “Sinembargo SENOR ta buska un
chéns pa mustra boso su bondat. L'E lanta pa tene kompashon ku
boso, pasobra SENOR ta un Dios di hustisia. Felis tur ku ta sper'E’”,
Den Téstamént Nobo nos ta mira ku e pordon aki ta un regalo risibi
pa medio di fe den Hesus.

endures ™2
)

M/

Ora ku hende tabata pérdi den pika Dios mes a bini ku e solushon, El a manda su uniko
yu i manera nos por lesa den Huan 3,6 ‘Pasobra Dios a stima mundu asina tantu ku El
a duna su uniko Yu, pa tur esnan ku kere den djE no bai péerdi, ma hafia bida eterno’
Dios ta sigui bisa nos “ Dios no a manda su Yu den mundu pa kondena mundu, ma pa
salba mundu pa medio di djE”. Huan 3,17

Hesus a mustra amor i réspét na pekadornan, paganonan i kobradonan di belasting. El
a trata nan ku dignidat pasombra nan tambe ta krea den e imagen di Dios.

Hesus no ta ignora pikanan di pekadornan. Hesus tabata trata pekadornan ku amor, i
dor di papia ku nan di Dios su amor, Dios su mizerikordia , Dios su pordon i Dios su
kompashon i na final Hesus tabata instrui nan pa no hasi pika mas, arepenti, komberti i
despues duna nan pordon.

.Nos ta mira esaki den

e E historia di e hdmber ku Hesus ta kura riba sabat. (Huan 5,1-13) Hesus ta bis’é
“...Tende, bo a keda bon awor; mira pa bo no sigui den pika, sino algu pio ta
pasa ku bo!’ (Huan 5,14)

e E historia di e muhé di bida na kas di e fariseo Simon (Lukas,7,36-50). Hesus ta
bisa:”..Bo pikanan ta pordona” (Lukas 7,48)

e E historia di e hdmber lam ku su amigunan ta baha dor di dak (Marko 2,1-12) Ora
Hesus a mira nan fe den djE, El a bisa e homber lam: ‘Mi yu, bo pikanan ta
pordona.’(Marko 2,5

e E historia di E muhé ku nan ta hafia den adulterio i ku nan ke piedra (Huan 8,1-11)
Hesus ta bis’é “...Wel, Ami tampoko no ta kondena bo. Bai i no sigui biba den
pika.’ ( huan 8,11)

e Ku E parabola di E yu pérdi Hesus ta mustra nos, Dios su amor, pordon i
mizerikordia pa pekadornan, i alabes E ta konfronta nos ku ,pika
,resentimentu, arepentimentu, i konfeshon .(Lukas 15,11-32)

John 5, 1<16

-~

Kon Dios i Hesus a trata ku pika.

For di den Testamént bieu nos ta mira ku Dios a mustra ku pika ta separa hende di djE i
ku pika ta resulta den dolo, desoérden, sufrimentu i kastigu. Nos ta mira esaki den e
profesianan di profeta Mikéas ( Mikéas 6,13).’Pero Dios dor di su amor pa hende Dios no
tabata ke pa ke pa hende keda separa dor di djE dor di pika’ Pa yuda hendenan
kombati pika,

e Dios a manda profetanan, pa atverti i trese hendenan bek na Dios .
e Dios a duna lei, dies mandamentunan, pa sifia hendenan kon nan mester biba
pa evita pika. (Deuteronomio 6;1-3)

e Dios a duna instrukshon kon pa hasi sakrifisionan, di rekonsiliashon.(Lev.16)
Den Téstament Nobo nos ta mira ku Dios ta trata ku pika pa
medio di i huntu ku Hesus.Dios ta manda su uniko yu Hesus
pa salba Hende di pika. Hesus ta amplia e lei, ku Su sermon
riba seru (Mateo5-6) E sermon riba seru ta duna mas sifiansa di
bida. Miéntras ku e Dies Mandamentunan ta spesifiko, no
mata, stima, etc, Hesus ta bai mas profundo, por ehémpel e ta ‘
bisa nos, ku no ta solamente no mata, pero tambe bo mester konsidera e intenshon di
bo kurason i bo sintimentunan, p.e di rabia, odio, i ku stimashon ta bai mas leu ku stima
hendenan ku stima bo, pero ku bo mester stima bo enemigunan.Hesus mes tabata e
sakrifisio di rekonsiliashon. Hesus no a papia solamente di pika pero Hesus tabata e
solushon, e salbashon pa e problemanan ku pika a kousa entre hende i su Kreador.
Pika a separa hende for di Dios. Hesus a vense pika dor ku:

El a karga e kastigu di pika

Hesus a tuma tur pika di humanidat riba djE. Tur pika di hende a wordu simbdlikamente
pone riba dje komo un sakrifisio. (2 Korintionan 5,21)

El a paga e debe di kastigu di pika

Su morto na krus tabata e sakrifisio nesesario pa paga e “debe” di pika, ku ningun
hende no por a paga pa han mes (Hebreonan 9,28)

El atrese rekonsiliashon ku Dios

Dor di paga e kastigu, Hesus a bira e brug ku ta kubri e abismo ku tabata tin entre Dios
i humanidat, i esaki a hasi posibel pa hende rekonsilia ku Dios. (Kolosensenan 1:20-22

El a duna humanidat un bida nobo

Hesus su sakrifisio a duna humanidat pordon i a krea un relashon nobo ku Dios pa
medio di e poder di Spiritu Santu. (Huan 10:10)

Hesus su resurekshon ta e viktoria riba pika i morto

Hesus su resurekshon a mustra ku pika i morto no tin poder final. Hesus su
resurekshon ta e garantia, ku tur hende ku ta sigui’E por hafia pordon i bida eterno.
(Korintionan 15:17-18)

Kon Dios i Hesus ta trata ku maldat.

Beibel ta mustra ku Dios i Hesus ta trata ku maldat di diferente manera, ku hopi
sabiduria, amor i hustisia.

Dios ta_aktua mes ora.

Tin momentu ku Dios ta aktua mesora i ta kaba ku maldat di inmediato Nos ta

mira esaki den e historianan di Noe ,e gran diluvio(Génesis 6-9) i € historia di Sodama i
Gomora (Génesis 19,24-25) Den e momentunan aki Dios ta mustra ku E ta aktua lihé ora
maldat ta destrui tur kos ront di dje

Dios ta tene maldat bou kontrol

Dios ta para hopi maldat pa medio di, konsenshi di hende, trabounan di Iglesia i pa
medio di Spiritu Santu, i tambe Sefor ta usa dor sistemanan gubernamental pa medio
di leinan i mantenshon di 6rden publiko. Pero tambe Dios ta mustra nos ta mustra nos
ku maldat no ta liber sin limite .Job 1,12 Ta bon,” SENOR a bisa satanas. ‘Tur loke e tin
ta bai den bo poder, pero no pone un dede riba Job mes si.’ Satanas a kita bai for di
den presensia di SENOR.

Dios ta kambia maldat den un resultado positivo.

Dios no ta krea maldat, pero Dios por usa e maldat ku hende ta hasi pa logra un meta
mas grandi i positivo.

-Por enémpel e historia di Jozef ku su ruman nan a bende i despues dor ku e tabata na
Egipto, por a salba nan di hamber

-.I mas kla ainda esaki ta bira pa medio den Hesus Su viktoria riba krus i Su
Resurekshon.

Dios ta duna hende libertat di skohé (Boluntat Liber)

Dios ta duna nos libertat pa skohé bon of malu i E ta respeta nos eskohonan. Pero tur
eskoho tin konsekuensia si nos skohe pa maldat nos ta hasi nos mes of otronan dafo.
Si nos skohe pa bondat esaki ta hiba nos mas serka di Dios i nos prohimo (Deuteronomio
30,19) ‘Mi ta yama shelu i tera pa testigu, awe mi ta laga boso skohe entre bida i morto,
entre bendishon i maldishon. Skohe anto pa bida, ya boso i boso desendientenan por
biba.’

Hustisia final

Beibel ta priminti ku na fin, Dios lo kaba ku tur maldat. Tur maldat lo wordu someté na e
“huisio final”, i malechornan lo wordu separa for di hendenan korekto.
(Revelashon20,12)Mi a mira e mortonan, grandi i chikitu, para dilanti di e trono. A habri e
bukinan. A habri un otro buki mas, e buki di bida. A husga e mortonan segun nan
echonan, manera nan tabata deskribi den e bukinan.’

Kon Hesus a vense Maldat

Hesus a mustra nos pa medio di tur lokual ku El a hasi kon Dios ke pa nos trata ku
maldat. Hesus su bida ta duna nos un ehémpel kla di Dios su pensamentu tokante
maldat i destrukshon.

Outoridat: Hesus ta ehersé su poder riba maldat.
Hesus tin poder total riba maldat. Ora Hesus topa hende ku spiritu malu, E ta djis papia

un palabra i nan tin ku Sali. Hesus ta duna e hendenan liberashon, sanashon i pas.
(Lukas 4,35)

Viktoria: Hesus a vense tentashon

Den desierto, satanas a trata di laga Hesus kai den tentashon. Pero Hesus a resisti tur
tentashon, usando Palabra di Dios. El a mustra nos ku tambe nos por lucha konta
maldat dor di konfia den Dios su Palabra. (Mateo 4:10)

Pordon: Hesus a tuma e kastigu pa nos pikanan.
Hesus su morto riba e krus tabata e muestra di mas grandi kon Hesus a trata ku
maldat. El a karga tur nos pikanan i a kibra e poder ku maldat tabata tin riba nos. Pa

motibu di Su morto riba krus nos a wordu pordona i nos a hafia un bida nobo.
(1 Pedro 2,24)

Vense .Hesus a vense maldat ku amor, i pordon
Hesus a kontesta ku bondat asta ora ku e hendenan a maltrat’é. Hesus a resa i a pidi

pordon pa e hende ku a klab’E na krus. Hesus a mustra ku amor ta mas fuerte ku odio.
(lukas 23,34)

Promesa: Hesus a priminti ku E lo destrui maldat pa semper.

Ora Hesus a resusita, El a proba ku maldat i morto no ta gana. Beibel ta bisa ku un dia
El lo bolbe pa destrui satanas i tur maldat pa semper. No mas dolo, sufrimentu of
miedu.( 7korintionan 15,57) Revelashon 21,4)

Dios i Hesus no solamente ta kastiga e maldat,,nan ta supera e maldat ku amor,
pordon i forsa, i nan ta invitd nos pa tuma desishon bon. Tur loke Hesus a hasi ta
mustra nos ku maldat no tin e ultimo palabra; Hesus su poder i amor semper ta gana.
Si nos sigui Hesus, nos ta mira ku Su lus ta mas fuerte ku kualke skuridat, awe mannan
i semper.

Tarea

2. Lesa e historia di e yu pérdi ( Lukas 15,1-32) i basa riba e lés Kon Dios i Hesus ta dil

ku pekadornan, pika i maldat, traha grupo, pa diskuti, identifika i argumenta for di e
parabola.

¢ Kiko tabata e pikanan, i maldat
e E pekadornan
e | trese e komparashon kon Dios /Hesus a dil ku e pekadornan, e pika, i e maldat

6. Biba den komunion, un medio di kresementu.

Biba huntu no ta solamente trese hende huntu, pero biba huntu tambe ta konekta
hende pa medio di sierto elementonan komun ku tin den kada grupo. Réspet,
konfiansa, responsabilidat komparti, kuido pa otro i un meta komun ta faktornan
ku ta uni hende. E elementonan aki ta hasi ku hende ta sinti nan mes sigur, ta sinti nan
mes komodo pa yuda otro, i ta hafia kurashi pa desaroya nan mes. Ora nos ta biba
huntu den un komunidat, famia, skol, iglesia of ta parti di un grupo, nos ta diskruf ku nos
no ta dependé di nos mes so. Nos ta sifia skucha, traha huntu, pordona i persevera.Ta
hustamente e sentido di konekshon.aki ta duna nos espasio pa krese komo individuo, i
komo un komunidat.

6.1 Situashonnan ku ta konekta hende.

Den klas.
N Den un klas bo ta mira kon réspét i konfiansa ta konekta studiantenan.

Ora un studiante tin difikultat ku un tarea i un otro alumno ta yud’'é ku
pasenshi, respet mutuo ta krese. Dor ku nan ta komparti responsabilidat i
ta yuda otro pa logra, nan ta krea un ambiente kaminda tur hende ta sinti nan mes liber
pa sifia, krese i pa hasi eror. Esaki ta trese no solamente konosementu pero tambe
mas unidat.

Den un ekipo di deporte
el Den deporte, 6f den un tim bo ta mira ku un meta komun ta hasi e tim mas

x SHe 8 fuerte. E hungaddnan ta dependé di otro na kada training of kompetensia.
Dor di praktika huntu, enkurasha otro i tuma responsabilidat pa kada ken
. su tarea, konfiansa ta krese. Erornan ta wordu maneha i asepta huntu i
éksitonan ta wordu selebra huntu. E resultado di esaki ta ku e hungadodnan ta bira miho
no solamente den deporte, pero tambe den kooperashon i perseveransia.

Den famia

Den un famia, kuida i soru pa otro ta hunga un rol grandi.Dor di komparti
e trabounan e miembronan ta sintinan uni i di ta parti di e famia.

g Konfiansa ta krese ora bo sa ku bo por konta riba otro. Den e ambiente
sigur akl e muchanan ta sifia balornan importante manera réspét, pasenshi i gratitut.

Den iglesia of grupo di hében

24 Den iglesia of un grupo di hdben, fe i un mishon komparti ta e faktornan
prinsipal ku ta uni hende. Hobennan ta traha riba un aktividat of un
servisio huntu, ta deskubri ku nan kolaborashon ta basa riba konfiansa i
kuido pa otro. Nan ta tuma responsabilidat, ta skucha ideanan di otro i ta sifia ku nan
meta komun ta hasi nan mas fuerte. Di e manera aki nan ta krese no solamente den fe
pero tambe na karakter, i union

6.2 Faktornan ku un hende ta durf ekspresa su mes positivo
of negativo den grupo

Hende ta sinti nan mes berdaderamente kbmodo pa komparti nan eksperensianan den
un grupo solamente si algun elemento klave ta presente:

Seguridat: bo ta sinti bo kémodo i bo no tin miedu ku hende ta hari bo.
Konfiansa: bo sa ku otro ta skucha bo di bérdat i ta tuma bo na serio.
Réspeét: tur hende ta hafia e chéns di papia i ta skucha.

Union: bo ta sinti ku bo ta pertenesé na e grupo i bo no ta bo so.

Tur ta traha huntu pa e grupo: tur hende ta kontribui pa un ambiente positivo

Ora e elementonan aki ta presente, hdbennan ta sinti nan mes kdmodo pa komparti
momentunan bon i momentunan difisil.

Seguridat
Si bo ta sinti bo sigur bo ta durf di bisa e lokual ku bo ta sinti sin ku bo ta
sinti inkbmodo Por ehémpel: un studiante por atmiti ku e ta hafa e tést
difisil, pasobra e sa ku su amigunan lo no harié &f hasi chérchi di dje. Of
por ehempel durante un training, un hungado por atmiti ku e ta insigur pa
e partido, pasobra e sa ku su coach i su kompafieronan lo sostené .
Konfiansa

Konfiansa ta nifika ku bo por konta ku otro/nan ta skucha bo i tuma bo
serio. Por ehémpel: bo ta stress pa un partido of un presentashon. Si un
amigu bisa bo: “No stress nos tei pa bo,” bo ta sinti bo sostené.
Konfiansa ta laga hébennan komparti sintimentunan difisil manera
tristesa, frustrashon of desepshon, pero tambe momentunan felis manera
o (riunfo Of un kOmplimént. Konfiansa ta fortalesé e relashon di grupo.

ey

/%X
» TREST »
S N¥yr

Réspet
(SPECT Réspet ta nifika ku tur hende ta hafa e oportunidat pa papia. Ningun
%s?Ec" hende ta wordu hari 6f interumpi. Por ehémpel: durante un proyekto di
“E & grupo, un studiante ta komparti duna su idea, pasobra e sa ku e otronan
bt ta skucha. Réspét ta hasi ku hébennan ta sinti oké pa komparti kosnan
(o =]

vulnerabel, manera un problema na kas, of kosnan positivo.

Union ta e sintimentu ku bo ta parti di e grupo. Por ehémpel: den un
(ya%" grupo di amigunan, ora bo ta organisa un aktividat 6f hunga un wega, bo
04”[‘;"26 ta nota ku papia kos personal ta fortalesé e lasonan i uni e grupo mas .
Bo ta sinti ku bo no ta so, i esaki ta duna konfiansa i kurashi pa ekspresa
bo mes.

Tur ta traha huntu pa e grupo.
Tur hende ta kontribui na un ambiente agradabel. Ora bo ta habri bo

mes, bo ta mustra ku honestidat ta importante. Otronan lo sigui bo

ehémpel. Un hende ta durf di bisa ku e no ta komprondé un tarea, i esei

por pone ku un otro tambe ta atmiti ku nan mester yudansa. Den un tim

di deporte, komparti frustrashonnan of éksitonan por hasi e tim mas

fuerte. Asina e grupo ta krese huntu, i abo tambe ta krese: bo ta bira
mas sosial, mas fuerte i bo ta sifia traha mihé ku otro.

Tarea

Pregunta
1. Kiko “biba huntu” ta nifika pa bo?.
2. Kiko por hasi biba huntu difisil?
Por duna un ehémpel di skol, deporte of kas.
3. Pensa un riba un momento kaminda bo a sifia algu danki na un otro hende?
Kon e eksperensia ei a yuda bo krese?

Dinamika
Forma un grupo di 3 pa 4 persona
Presenta un sketch kaminda
a. un persona no ta hafia chéns pa papia/ puntra algu i tambe e mes
tin miedu di papia
b. kambia e dinamika i krea un ambiente ku e persona di durf di papia /puntra algu
(mester ta visibel kiko a kambia)

6.3 E konflikto entre ami i nos den Beibel.

Beibel ta sifia ku Dios ta komunika ku hende tantu kolektivamente ,komo Su pueblo,
(p.e., e nashon di Israel, Iglesia) iindividualmente. Dios konosé kada persona i ta invita
nan pa tin un relashon personal kun’E. Kada un persona ta krea di un manera uniko i ta
yama pa un meta spesial, esei ta e “mi”. Pero Dios tambe ta bisa ku hende no ta krea
pa biba su so. Nos ta parti di un solo kurpa i huntu nos ta forma un kurpa, esei ta e

“nos”. E tenshon aki entre “ami” i “nos” ta un kos ku tur hende ta sinti. E pregunta ta:
kon bo por keda fiel na ken bo ta, miéntras ku bo ta biba pa yuda i sirbi otro tambe?

E “mi”: aniko i yama pa Dios

Salmo 139 di bisa nos ku Dios konosé nos di paden i pafo,
hasta promé ku nos a nase. Mateo 10,31 i Lukas12,7 Hesus ta
bisa nos ku tur drachi di nos kabei ta konta , pues kada persona
tin un relashon personal ku Dios. E relashon aki, ta duna bo
espasio pa diskubri bo yamada, bo talentonan, sigui bo propio
kaminda di fe, tuma desishonnan personal i ta personalmente responsabel pa bo propio
aktonan. Santa Eskritura ta duna nos tambe, ehémpelnan di Dios su interakshon i
relashon ku personanan individual manera, Samuel, Mama Maria, Timoteo,Moises, i
Yonatan.

Pues e “ami” ta krea pa eksisti, pa bira fuerte, pa krese den fe, den amor, den
personalidat i den karakter.

E “nos”: yama pa forma komunidat

Hesus a mustra nos tambe ku fe i bida no ta solamente pa un
persona. Hesus ta yama hendenan individual i ta forma un
grupo di disipulonan, hendenan ku ta sifa huntu, ta krese
huntu, ta kai huntu i ta kuminsa un bida nobo huntu. Santa »
Eskritura ta sifia nos tambe, ku Dios a yama nos, pa biba den komunidat, pa no keda
S0, pa sostené otro, i pa stima otro. Nos ta hafia esaki den diferente versikulonan.
Hebreonan 10:24-25, ta bisa ku kreyentenan mester topa huntu i enkurasha otro, pa no
pérdeé fe i pa sigui stima otro. Echonan 2:42-46, ta konta kon e promé kreyentenan
tabata biba: nan tabata komparti kos ku otro, kome huntu, stima huntu i resa huntu. Nan
tabata un famia grandi den Kristu. Huan 13:34, Hesus ta bisa kla: “stima otro”. E ta
mustra ku komunidat ta krese ora hende ta trata otro ku amor i bondat.

Tur esakinan ta mustra ku Dios a krea nos pa biba ku otro hende, pa forma komunidat,
pa sostené otro den bon tempu i den mal tempu, pa stima otro, yuda otro krese, traha
huntu riba futuro i bienestar di tur hende.i tambe nos naturalesa.

E konflikto entre “ami” i “nos”

Den bida di tur dia, bo por sinti un tenshon di skohe entre ami i nos. Por ehémpel:
Bo ke keda bo mes, pero bo ke tene kuenta ku otronan tambe.

Bo tin bo mes sofionan i plannan, pero bo tin yamadanan pa sirbi i yuda tambe.
Pa un banda bo ke bo libertat, pero e Evangelio ta yama bo pa stima ku entrega.

‘ E tenshon aki no ta pa kibra hende, sino pa forma nan. Den

Evangelio, “mi” i “nos” no ta enemigu, sino ta kompleta otro. Dios
| nota pidi un tipo di entrega ku ta destrui bo, ni un komunidat ku
sofoka bo. E ta yama bo pa krese personal, pa bo por pone e
kresementu aki na servisio di otro.San Pablo ta usa metafora di
kurpa i miembronan pa ilustra esaki:den 1 korintionan 12,12-27.San Pablo ta splika ku
kada parti di e kurpa ta diferente, pero tur ta kontribui na e mesun kurpa. | mas fuerte
un miembro bira, mas henter e kurpa ta benefisia. Un man ku ta funshona bon ta hasi e
kurpa su trabou mas fasil. Un wowo saludabel ta yuda e kurpa hafa direkshon. E kurpa
mester di tur su miembronan pa ta kompletu. Asina tambe, un kreyente ku ta krese den
su “ami” ta un bendishon pa e “nos.”

Hesus mes ta nos e modelo kon pa uni ami i nos. Hesus tabata sa ken E ta, Su
identidat komo yu di Dios, e ami fuerte, pero alabes E tabata biba kompletamente pa
sirbi hende, e nos profundo. Pa nos, esaki ta nifika ku:

e Nos por tin nos propio talentonan, nos deseonan i personalidat..

e Pero nos ta krese mas ora nos ta pone nan, na sirbishi di otronan.

e Ora bo ta krese, bo por yuda e grupo krese.

e Ora bo ta debil, e grupo por sostené bo.
Pues e “ami” ta bira mas fuerte ora ku benefisionan no ta pa mi so, pero tambe nan ta
sirbi e komunidat.

Tarea,
Pregunta ;
e Basariba 1 korintionan 12,12-27 Kua parti di e kurpa bo ta kere bo ta parse .
(Por ehémpel:orea si bo ta skucha otronan bon)
Un skéch kortiku:Tenshon entre ami i nos.
e Den gruponan chiki pensa un situashon kaminda un persona tin ku skohe entre
kiko e ke, €” ami” i kiko e grupo mester e “nos” . Dos otro persona ta kontra i ta
trese e puntonan ku ta nesesario pa e grupo. Interkambia, argumentonan i
despues tuma un desishon
Sobra di klas por diskuti i konklui si:
» E Desishon tabata hustu of inhustu? di kon
» E desishon ta di akuerdo ku sifiansa di Evangelio? Argumenta

6.4 Dikon yuda un otro por hasi dolo

Mayoria bia ora bo hasi algu bon pa un otro hende, bo ta sinti bo bon. Bo ta mira ku e
persona ta kontentu, ta hari, i bo ta realisa ku bo ta hasiendo un diferensia, esaki ta
duna bo energia. Pero kuida un otro hende tambe tin un otro banda di medaya, e por
hasi bo dolé. Esaki ta algu ku hopi hende ta pasa aden, aunke nan no ta papia riba dje.

Tin momentunan ku bo ta duna asina tantu, ku bo ta sinti manera no ta sobra nada mas
pa bo mes. Bo ke yuda un persona /famia ku ta pasando un momentu difisil, pero
miéntras tantu bo mes ta bira kansa, bo ta keda preokupa, of tristu. Hopi biaha ora bo
ta hasiendo tur bo esfuerso pa purba yuda un hende ku no ke tende,e por ta frustrante.
Tambe ora un hende defrouda bo of abusa di bo bondat, esaki ta hasi hopi dolé.

Por sosodé ku bos ta sinti ta ku bo no por i ku bo ta kansa pero ku segun bo, bo ta kere
ku bo mester yuda, sino bo no ta un bon amigu/amiga of un bon
hende. E preshon aki por laga bo kere ku bo mes i bo limitenan no ta
importante. Pero esaki no ta korekto, pasombra kuida un otro i kuida

- bo mes ta kana pareu. Si no tin un balansa, yuda por bira un kos ku

" ta kaba ku bo mes.

Yuda un otro ta keda algu masha bunita. E ta mustra bo kurason i bo karakter, i ku bo
tin amor, pasenshi, i kompashon pa unotro. Hesus mes a mustra ku duna amor por hasi
dold, pero tambe ku amor tin poder pa kambia mundu. E sekreto ta pa yuda sin perde
bo mes. Esaki ta nifika:

» ku bo tin mag di pone limite;

» ku bo tin mag di bisa “no” ora bo ta sinti bo kansa;

» ku bo tin mag di ta honesto tokante kiko bo por i no por hasi;

» ku bo por pidi yudansa ora e kosnan bira demasiado.

Yuda no ta nifika sakrifika tur kos. Yuda ta nifika hasi loke bo por ku amor, miéntras ku
bo ta keda kuida bo mes bon. Pasobra amor berdadero no ta kaba ku un persona,
amor berdadero ta edifika tantu e otro persona komo bo mes tambe .

Tarea
Ponensia, pa diskushon.
“Pone limite tin biaha ta mas importante ku yuda.”

Bo ta kere ku esaki ta bérdat? Den ki situashonnan bo ta kere ku bo mester pensa
riba bo mes promé, i ki ora bo mester sigui yuda, maske esei ta hasi dol$?

7.Mi bida, un mishon huntu ku otronan

Tur hende tin nan propio kaminda den bida. Tin biaha e kaminda
ei ta parse ku e ta drai prinsipalmente ront di nos mes, nos
sofionan, nos plannan, nos futuro. Pero si bo wak bon, bo ta
deskubri ku bida ta hafia berdadero nifikashon ora nos ta komparti
bida ku otro. Nos a wordu krea pa biba den konekshon: pa yuda,
pa karga, i pa krese huntu. Den Beibel nos ta mira kada bia di nobo ku Dios ta yama
hende no solamente pa risibi, sino tambe pa duna. No pasobra nos mester, sino
pasobra kuida un otro ta bira un fuente di bida i alegria. Ora nos ta pone nos mes na
disposishon di otro, hopi biaha nos ta deskubri algu nobo tokante nos mes: kiko ta
move nos, kiko nos ta kapas, i kiko ta nos luga den mundu.

7.1 Dedikashon na otro, un fuente di bida den hopi historia di
bida

A traves di siglonan hopi historia a wordu konta di hendenan ku a hafa nan forsa i
identidat dor di duna. Hendenan ku a usa nan talentonan pa laga otronan krese,
hendenan ku a duna konsuelo den tempu difisil, 6f simplemente hendenan ku tabata
presente serka otronan ku a wordu lubida. Loke ta sali na kla den tur e historianan aki

ta ku nan dedikashon na otronan kasi semper a trese mas ku solamente yudansa. Ora
un persona pone su mes na disposishon di otro:

e E ta hana nifikashon di su bida. Hende ta sinti ku nan bida tin balor.

e Su goso i alegria ta krese: Dunando bo tempu, atenshon 6f kuido bo ta hafa
un satisfakshon interno profundo.

e E ta haina speransa: Ora ku bo ta mira ku bo por hasi un diferensia, bo ta hafa
konfiansa den futuro.

¢ Konekshon ku otro ta fortalesé: Relashon nan ta bira mas profundo i
komunidatnan ta bira mas fuerte.

e Bo ta hana inspirashon: Ora bo ta yuda, hopi biaha bo ta deskubri bo
talentonan, bo yamada 6f bo mishon.

Hopi historia di bida, tantu bibliko komo aktual, ta mustra ku hende ku ta duna di nan
mes, nan mes ta risibi un bida nobo. Hesus mes a bisa: “Pasobra esun ku ke salba su
bida, lo perd'é, ma esun ku entrega su bida pa Mi, lo hafi'é bék. (Mateo 16,25)

Nos ta mira esaki den e siguiente historianan di bida.

E historia di e bon Samaritano.

Hesus ta konta nos den e arabola di e bon Samaritano ( Lukas 10,25-37) di un homber
4 ) " ku tabata biaha di Herusalem pa Yériko ku a wordu
asalta i maltrata dor di bandidunan, nan a lag’é kasi
morto tira abou. Un levita i un saserdote ta wak e
homber, pero nan ta sigui nan kaminda. Solamente un
Samaritano, ku ta diferente i ku hende no ta spera, ta
para. E ta yuda e homber, kuida su heridanan, ta hib’é

na un posada i paga tur su gastunan.
Kiko nos por sifia di e historia aki?

> E Samaritano tabatin tur motibu pa sigui su kaminda, pero su kurason pa
otronan ta habri un kaminda pa bida, no solamente pa e hdomber herida, pero
tambe pa su mes.

> Hesus ta sifia nos ku e parabola aki, ku amor berdadero ta wordu mustra ku,
akshonnan, i ku dedikashon na otronan i ta un fuente di fortalesa ku ta hasi un
persona mas humano.

Mama Teresa 1910-1997

Mama Teresa tabata un sur ku tabata traha den e barionan
mas pober di Calcutta kuidando esnan malu, esnan
muriendo i esnan sin famia. El a kuminsa su so, pero su
kompromiso a krese den un movementu mundial di amor i
— kuido praktiko. Mama Teresa a funda e kongregashon
| “Missionaries of Charity” na Calcutta, India. E grupo ta
: o ” dedika na kuida enfermonan, hendenan sin kas, huérfano i
hende ku ta muri. Awor e 6rden tin miles di mishoneronan den mas ku 130 pais.
Kiko ta importante den historia di mama Teresa:
» Mama Teresa a hafa forsa interno, alegria i mishon den e aktonan di duna.
» Su bida ta mustra ku ora bo hasi un diferensia den bida di un otronan, bo mes
bida ta haia energia di bida, mas direkshon, mas amor i mas gratitut.

Pues ora un persona komparti su tempu, su amor, su pasenshi i atenshon, su kurason
ta bira mas yen. E kontribushon aki ta bira un fuente ku ta fortalesé i duna bida na e
otro i tambe na bo mes.

7.2 Orashon pa un otro ta un fuente di bida

Hasi orashon pa un otro hende ta nifika ku bo ta dirigi bo atenshon,
amor i kuido pa e persona aki na Dios. No semper ta visibel kiko ta
pasa, pero e tin un impacto profundo. Beibel ta bisa nos
regularmente pa hasi orashon pa otro. Hesus mes ta bisa den Huan
17,20 “Mi no ta resa solamente pa esnan aki, ma tambe pa esnan ku
pa medio di nan palabra lo kere den Mi.” Esaki ta mustra ku hasi
orashon pa otro hende ta un manera pa ekstendé amor i protekshon,
asta for di un distansia.

Ora nos ta resa pa otronan:

e E tafortalesé e relashon ku e otro.

o Bo kurason ta habri i bo kompromiso ta krese, i ta duna bo mas kompashon,
empatia i humildat.

e E taduna bo forsai pas.

o Ora bo hasi orashon, bo por laga e preokupashonnan i e karganan den man
di Dios. Esaki ta duna bo pas interno pero tambe por yuda e otro
inkonsientemente .

e Tatrese speransa,i sanashon.

o Orashon por duna konsolashon na e otro,fortalesé su fe, dun’e speransa ku
tin yudansa, amor, posibilidatnan, e ta trese trankilidat i pas den momentunan
difisil.

e Tainspira pa akshon

o Hopi biaha orashon ta kondusi na konsientisashon, bo ta sinti kiko bo por
hasi pa yuda. Di e manera aki orashon ta bira un fuente ku ta enkurasha bo
bo pa kontribui realmente na bida di otronan.

e E ta duna bo mes kresementu spiritual

o Ora bo ta hasi orashon pa un otro, bo ta habri bo kurason pa Dios, i asina bo
propio fe ta bira mas fuerte, bo ta mira Dios su poder i obranan den bida di e
otro.

: Hasi orashon pa otronan ta un forsa silensioso ku ta plama

.+ amor, speransa i bida. E ta kore for di bo kurason pa Dios i
% Dbék pa otronan, i di e manera aki, bo mes kurason tambe ta
bira mas riku i mas yen. E ta un fuente di bida ku nunka no ta
seka.

8. Responsabilidat, Materialismo, i Réspet pa
Outoridat

Tur dia nos ta hasi eskohonan, tin biaha grandi, tin biaha chiki, pero nan tur tin nan
konsekuensianan. E manera ku bo ta trata ku responsabilidat, kiko bo ta hasi ku sén,
poseshonnan, i € manera ku bo ta reakshona riba personanan ku tin outoridat riba bo,
ta bisa hopi tokante ken bo ta. Den un mundu ku tur kos ta pasa lihé i kaminda bo ta
wordu tenta konstantemente pa kumpra kos nobo, sigui moda of pa gana bo atenshon
online, materialismo ta parse kasi normal. Pero si bo no ta kuidadoso, kosnan material i
status por kuminsa kontrola bo sintimentunan i bo manera di trata otro hende.

Maneha responsabilidatnan tambe por ta difisil. Tin momentu ku bo ke hasi solamente
loke bo ta gusta sin pensa riba e konsekuensianan. Pero awor ku bo ta birando adulto,
bo ta sifia ku bo choisnan tin un impakto riba bo futuro, bo relashonnan, i asta riba bo
karakter. Outoridat, mayornan, maestronan, lidernan, tin biaha ta parse estrikto i
inhustu, pero hopi biaha nan ta purba proteha bo, sifia bo algu of prepara bo pa futuro.
E manera ku bo ta trata ku outoridat ta determina no solamente bo reputashon pero
tambe kuantu konfiansa i oportunidatnan bo ta risibi a kambio.

Den e lés aki nos lo eksplora huntu dikon responsabilidat, materialismo i outoridat ta
temanan importante, i kon bo por trata e tresnan aki na un manera firme i madura ku ta
yuda bo pa para firme, liber i konsiente den bida.

8.1Trabou propio komo responsabilidat.

Trabou, sea ta trabou di skol, un tarea di kas, un trabou part-time, trabou boluntario, of
trabou pa desaroya bo talentonan, ta bai hopi mas leu ku “algu ku bo mester hasi.” Bo
dedikashon ta refleha kon bo ta maneha e responsabilidat ku bo a hafia pa ku Dios,
otronan, sosiedat, naturalesa, i bo mes.

Responsabilidat pa ku Dios.

Segun pensamentu bibliko, Dios a krea tur hende ku donnan, talentonan i abilidatnan.

Ora bo traha ku dedikashon, hasi bo bést, i traha ku honestidat, bo ta demostra gratitut
pa loke Dios a duna bo. Bo trabou e ora ei ta bira un forma di adorashon, bo ta usa bo
abilidatnan i tur loke Dios a duna bo, pa hasi algu bon. Flohera of indiferensia,

‘ ﬁ

sinembargo, ta kita bo for di bo kaminda di kresementu i desaroyo.

E parabola di plaka ku a konfia e krianan kuné (Mateo 25,15-30) ta sifia
nos ,ku nos mester ta responsabel ku e abilidatnan ku Dios a duna
nos, ku nos mester hasi nos trabou ku éksito, ku nos no ta traha pa nos
S0, i ku nos tin ku responsabilisa kon nos a hasi nos trabounan

Responsabilidat pa ku otronan

Bo trabou, no ta importa kon chikitu, tin influensia riba esnan ront di bo. Ora bo tuma bo
tareanan na serio, bo ta demostra ku otronan por dependé riba bo, i por konfia bo. Bo ta
yuda bo koleganan, bo famianan, bo amigunan, bo tim of bo klas i bo ta kumpli ku e
lokual bo a palabra pa hasi, sea na trabou kas skol 6f den grupo . Responsabilidat pa
ku otronan ta nifika tambe ku bo ta pensa riba kiko bo ta hasi, kon bo ta hasié, i kon
esei ta afekta e otronan. Esaki ta demonstra ku bo tin réspét i amor pa otronan. Bo
responsabilidat no ta solamente pa ku bo mes, pero tambe pa sostené otronan i bai
dilanti huntu.

Pa ku sosiedat

Kada aporte ku un hende duna ta konta i ta kontribui sea positivamente of
negativamente na kresementu di un sosiedat. Dor di traha bo ta sifia disiplina,
perseveransia i onestidat, kualidatnan ku tur sosiedat mester. Bon trabou ta krea 6rden,
ta kambia flohera pa kresementu i deskonfiansa pa konfiansa. Asina bo tambe ta
kontribui na un mundu mas mihé, mas sigur i mas hustu.

Pa ku naturalesa

Hasiendo nos trabou tambe
nos tin responsabilidat pa
bo ta trata kosnan, kuminda, !
ambiente ta mustra si bo ta
algu pa destrui of algu pa
responsabel ta nifika ku bo
konsiente, no malgasta, no »
maneha kuidadosamente loke tera ta produsi.

tambe ta ensera ku
kuida naturalesa. Kon
energia i bo medio
mira naturalesa komo
keda kuida. Traha

' ta hasi eskohonan
kontramina, pero ta

»
’.

Pa ku bo mes

Trabou ta forma bo karakter. Dor di kompleta tareanan, asta ora nan ta difisil, of ningun
hende no ta mira, bo ta krese den madures. Bo ta deskubri ken bo ta, kiko bo por hasi i
unda bo mester krese ainda. Un bon aktitut na trabou ta duna bo dignidat, konfiansa i
direkshon. Bo ta inverti den bo propio futuro, sin lag’é na kasualidat.

Ora bo mira trabou komo un responsabilidat riba tur e nivelnan aki, bo ta komprondé ku
trabou no ta djis un “mester,” pero e ta un manera pa krese, sirbi i demostra ken bo ke
bira. Beibel ta bisa nos (Kolosensenan 3,23-24) “Hasi tur kos di henter boso kurason,
komo si fuera ta pa Sefior boso ta traha i no pa hende.24 Korda ku e ora ei Sefior lo
rekompensa boso ku e benefisionan ku E tin warda pa su pueblo. Pasobra boso ta den
servisio di Kristu ku ta boso Dofio”

58



Elementonan klave ku ta nesesario pa por traha i ta responsabel

Konfiabilidat
Hende mester por konta ku bo. Esaki ta nifika, hasi loke bo ta bisa i
s ’ tene bo na palabrashonnan. Si bo priminti algu, bo mester kumpli
g”_"@” kuné. Asina bo ta gana konfiansa.
Th—
¥— Disiplina

) Responsabilidat ta rekeri perseveransia asta ora bo no tin gana of
kosnan ta bira difisil, bo tin ku sigui hasi loke ta korekto.

Konosementu propio
Bo mester ta sinsero ku bo mes, kiko bo por i kiko bo mester sifia. Bo no mester sa tur
kos. Sinseridat riba bo limitashon ta mustra madures.

Responsabilidat
Durf di atmiti ora algu bai robes i ta dispuesto pa tuma paso pa koregi i pa sifia for di e
erornan ,

Tuma inisiativa
No warda tur biaha pa un otro hasié of te ora nan pidi bo pero tuma akshon bo mes.

Réspét pa otronan
Ser responsabel tambe ta nifika konsidera kon bo eskohonan ta afekta otronan

Komunikashon kla i honesto
Papia kla, splika kon kosnan ta bai, kiko bo ta hasiendo, i tambe ki retonan bo ta
enfrenta

Motivashon

Traha ku kurason. Responsabilidat mester bini for di paden p’abo bo por hasi e
tareanan kontentu i asina por hana miho resultadonan pasobra bo sa ku bo trabou tin
balor

Responsabilidat ta forma bo karakter i fe. Beibel tin varios versikulonan tokante

responsabilidat ku ta ofresé sabiduria integridat i propdsito pa ku trabou.

= & %z B p &

RESPONSIBILITY

Konsekuensianan di falta di responsabilidat:

Pérdida di konfiansa di otronan
Ora bo no ta kumpli ku bo palabranan of bo obligashonnan, hende ta stop di
konfia bo. Sin konfiansa, ta difisil pa traha huntu 6f krea bon relashonnan.

Problemanan nan trabou, kas of skol

Falta di responsabilidat por hasi ku tarea no ta wordu kaba bon 6f na tempu, loke
por trese, disputa i otro tipo di problema.

Diskushon i konflikto ku otronan

Ora un hende no ta hasi su parti, otronan mester hasi
mas trabou, i esei por kousa rabia, diskushon i pelea.
o Trabou no ta wordu hasi bon of na tempu
Falta di responsabilidat por resulta ku, trabounan por
keda atrasa of hasi na un manera desordena, loke ta
afekta e resultado final.

o Sanshon, kastigu of pérdida di oportunidat
Na skol, kas of trabou, falta di responsabilidat por trese konsekuensianan
manera atvertensia, suspenshon of pérdida di un oportunidat importante.

Dafo na relashonnan personal i profeshonal

Relashonnan por kibra ora hende ta sinti ku nan no por konta riba bo, tantu den
bida personal komo na trabou.

Tarea.

Preguntanan pa diskushon
1. Kiko ta e lokual bo ta hafia ta hasié mas difisil ora bo tin ku tuma
responsabilidat?

2. Lesa Mateo 25,14-30 ku atenshon. E parabola ta papia tokante kon kada kria ta
hafa un tarea i kon nan a maneh’é. A base di esaki, hasi e tareanan aki abou.

a.K

Kiko e historia ta sifia bo tokante trabou duru, konfiansa i responsabilidat?
b. Analisa e tres krianan

Pa

ontesta den 3—4 frase:

kada kria, kontesta:

« Siel ahasi uzo di su talento? Kon

« Bo ta haia ku e kria a usa su talento responsabel of iresponsabel?(dikon)
« Kiko bo por sifia for di kada ehémpel?

8.2 Duna importansia eksesivo na kosnan material

Den nos sociedad, hopi kos ta drai ront di plaka, poseshonnan i status. Pero Hesus ta
mustra den Beibel ku ta peligroso pa duna demasiado balor na nos kosnan material.
Dos historia, e kunukero riku ku ta hasi kos di bobo, i e lider riku, ta mustra nos kon
rikesa por influensia bo desishonnan i bo bida. Dor di studia e dos historianan aki, nan
ta yuda nos komprondé kon nos por maneha nos poseshonnan na un manera sabi, i
tambe nan ta sifia nos mira, kiko ta realmente importante.

E parabola di e kunukero riku ku a hasi kos di bobo. (Lukas 12,13-21)

bam " Hesus tabata duna sifiansa ora ku un homber den e multitut
a grita pa Hesus bisa su ruman pa parti e herensia ku su tata
m a laga pa nan. Hesus no a hunga hues pa nan pero a atverti
RICH'P"O@?L'W ' O “Tene kuidou i warda boso mes di tur sorto di avarisia,

4 & b b W i pasobra no ta importa kon riku un hende ta, e no tin su mes
bida den su man”.E ora e Hesus a konta e parabola di e kunukero ku tabatin kosecha
abundante i tabata traha plannan pa warda tur kos pa su mes. E kunukero ta pensa:
“Kiko lo mi hasi? Pasombra no tin sufisiente luga pa tur e kosechanan i e ta sigui pensa
ku e lo traha un mangasina mas grandi ku tur kos por bai aden. | ora e mangasina ta kla
i yen e por sosega, kome , bebe, i gosa. Pero Dios ta bis’é “...Hende bobo! Awe nochi
mes, bo mester entrega bo bida. E ora ei, pa ken e kosnan ku bo a pone un banda, lo
keda?” (Lukas 12,20). Hesus ta termina e parabola bisando ‘Asin’aki ta pasa ku hende ku
ta montona rikesa, ma no ta riku den bista di Dios.’(Lukas 12,21)

| o p

E parabola ta mustra nos,

a. E riesgo di duna di mas importansia na kosnan material. Demasiado importansia na
kosnan material por hasi bo dependiente di nan, ménos liber i por influensia bo
eskohonan i prioridatnan.

b.Ku Hesus ke pa nos ta liber,i no esklabo di kosnan material. Bo bida no ta dependé
di loke bo tin. Bo pertinensianan material, telefon, bo pafianan etc, no ta determina ken
bo ta. Ta bo karakter, bo eskohonan ta bisa ken bo ta.

c. E peliger di konfia den rikesa en bes di konfia den Dios
Hesus ta bisa ( Lukas 12,15) “...Tene kuidou i warda boso mes di tur sorto di avarisia,
pasobra no ta importa kon riku un hende ta, e no tin su mes bida den su man.”

d. Bo por tin tur kos i tog ta pober. Hesus ta yama e homber riku “bobo” pasobra e ta

riku den poseshon, pero pober dilanti di Dios. Berdadero rikesa ta amor, hustisia, fe,
kuido pa otronan i pas mental. Kosnan ku plaka no por kumpra.

e .Konfia solamente den kosnan material ta duna bo un bida sin propdsito. Sén no por
yena un kurason bashi, ora bo tin mas, bo ta kere ku bo mester di mas ainda. Esaki ta
hinka un hende den un sirkulo ku no ta kaba i ta laga bo sinti bo bashi. Bida tin un meta
mas profundo ku solamente akumula kosnan material.

E historia di: E lider riku (Lukas 18,18-23)

Un lider hudiu a bini serka Hesus i ta puntra Hesus kiko e
mester hasi pa hafa bida eterno. Hesus ta puntr’é ku e
/" konosé e mandamentunan e lider ta kontesta Hesus ku ‘fo’i
chiki el a mantené su mes na nan’. Hesus ta bisé..”...Un
kos so bo falta. Bai bende tur loke bo tin, duna hende
pober e sen i lo bo tin tesoro den shelu. Despues bin sigui
e , A ., 4 Mi. ‘(Lukas18,22). Ora e homber a tende esaki el a bira hopi
trlstu pasobra e tabata hopi riku.

E historia aki ta mustra nos ku:

a) Asta esnan ku ke hasi bon por keda pega ora kosnan material bira mas
importante ku Dios i hustisia. E lider hudiu a keda na un krusada, sigui su rikesa
of sigui Hesus. Hesus ta invita nos pa laga, loke ta stroba nos, den nos fe y den
nos bida ku otronan, un banda.

b) Plaka i poseshon no ta malu, pero no mester bira e kosnan mas importante den
bo bida. Dios no ta kondena un hende pasombra e ta riku. E problema ta, ora
sén ta kontrola bo pensamentunan i bo desishonnan.

c) Berdadero rikesa ta bini dor di sigui Dios, ora nos parti ku otro i tuma bon
desishonnan i bon eskohonan. Tur loke bo tin ta un regalo di Dios na bo, i Dios ta
spera di bo, ku bo tambe ta komparti i ta bendishona otronan.

d) Ora bo ta sigui Hesus, bo ta deskubri ku sén no por kumpra tur kos.

Parti ku hendenan ku tin ménos, ta habri bo kurason i ta yuda bo krese den pas,
amor i speransa, kosnan ku bo no por kumpra ku sén.

Nos mester kambia nos focus for di kosnan temporal pa balornan eterno. Kosnan
material por keda, kibra, 6f kambia, pero kosnan spiritual ta dura pa semper. Hesus kier
pa nos pone prioridat riba amor, fe, bondat i obedensia. Ora nos sifia mira mas leu ku
manan, nos bida ta bira mas signifikante i mas riku.

Rikesa no ta duna seguridat of felisidat

E homber tabata riku pero tdg e tabata buska algu mas i p’esei el a aserka Hesus. Pero
ora e mester a hasi un eskoho, tene duru na su rikesa of sigui Hesus. El a bira tristu
pasobra e no por a laga su rikesa los. Hesus ta invita hébennan pa puntra nan mes,
“kiko mi ta balora di bérdat™? “Mi ta duna mas tempu, atenshon of balor na kosnan
material 6f na hende?” Reflekshonnan onesto riba nos mes bida, i konosementu di E
palabra di Dios por yuda nos hasi mihé eskohonan i hafa berdadero rikesa. Berdadero
rikesa no ta material sino spiritual.

Tarea:

Lesa e dos historianan for di beibel Lukas 12,13-21 i Lukas18,18-23.
1.Kiko ta bo pensamentu tokante importansia eksesivo na kosnan materia, despues di
a pasa dor di e lés i a lesa e historianan, skibi bo pensamentu den 2 pa 3 frase.

2.Pa diskushon den grupo:
Dikon tin bia nos ta konsidera ku rikesa ta mas importante ku relashonnan of fe?

8.3 Palabra di Dios den beibel tokante kon trata ku outoridat

Den nos bida diario regularmente nos tin kontakto ku diferente personanan ku tin
r“ outoridat, mayornan, maestronan, polis, lidernan of hendenan

» grandi. Tin biaha por ta difisil pa skucha of obedesé nan,
spesialmente si nos no ta di akuerdo ku loke nan ta bisa. Beibel
= _—= ta mustra nos den Romanonan 13.1-7 i tambe den Efesionan
6 1-3 ku pa Dios ta importante pa nos tin réspét pa outoridat. Esaki no ta nifika ku nos
mester sigui tur kos sin pensa, pero si ku nos mester por demostra un aktitut di réspeét,
responsabilidat, i komprondé ku outoridat tei pa mantené 6rden i hustisia.

Obedesé esnan ku ta ehersé outoridat. (Romanonan 13,1-7)

Den e versikulonan aki, San Pablo ta splika ku tur hende mester someté na mes na
outoridatnan ku ta riba nan, pasobra Dios mes a permiti ku outoridatnan ta eksisti. San
Pablo ta bisa ku gobernantenan mester sirbi pa tene pas, praktika hustisia,i kastiga
esunnan ku hasi malu. E hendenan ku ta hasi bon no tin motibu pa tin miedu, pero e
hendenan ku ta hasi malu si. P’esei, nos no mester sigui lei solamente pa evita kastigu,
pero tambe pa motibunan di nos konsenshi. San Pablo ta bisa tambe ku nos mester
paga belasting, duna réspét i honor na e hendenan ku tin responsabilidat di goberna e
komunidat. E versikulonan aki ta duna nos algun puntonan importante.

1. Outoridat no ta kasualidat, Dios ta permiti outoridat eksisti pa tene érden i
proteha hende.

Segun Romanonan 13:1, diferente tipo di outoridat ta eksisti pasobra Dios ta permiti
esaki. Esaki no ta nifika ku tur lider ta perfekto, pero ku Dios ta desea pa tin érden den
sosiedat. Outoridat ta yuda preveni kaos i proteha hende kontra inhustisia. Ora nos
komprondé esaki, nos ta mira ku réspet pa outoridat ta parti di plan di Dios kon sosiedat
mester funshona.

2. Si bo ta hasi loke ta korekto, normalmente bo no mester tin miedu pa outoridat
Den Romanonan 13:3—4, San Pablo ta splika ku esnan ku tin outoridat ta destina pa
sostené bon komportashon i deskurasha mal komportashon. Esnan ku ta purba hasi
loke ta korekto, en prinsipio, no tin motibu pa teme kastigu. Outoridat ta eksisti pa
sostené hustisia, no pa oprimi hende arbitrariamente. Esaki ta enkurasha kreyentenan
pa biba ku onestidat i hustu.

3. Nos mester obedesé lei, paga belasting i trata e lidernan responsabel ku réspét
San Pablo ta duna e parti praktiko den Romanonan 13:5-7, obedesé e lei, paga
belasting, i mustra réspét ta parti di un aktitut saludabel pa ku outoridat. E kosnan
praktiko aki ta mustra ku nos ta kopera ku sosiedat. Mustrando reéspét na lidernan no ta
nifika asepta tur kos siegamente, pero si ta nifika ku nos ta trata esnan ku ta karga
responsabilidat ku desensia y integridat.

4. E meta di outoridat ta pa tin pas, hustisia i un komunidat ku ta funshona bon
Romanonan 13:1-7, San Pablo ta enfatisa ku meta final di outoridat ta mantené pas,
promove hustisia i garantisa un komunidat salu. Leinan bon i lidernan responsabel ta
kontribui na siguransa i hustisia pa tur hende. Ora siudadanonan i lidernan ta kumpli ku
nan rolnan bon, ta surgi un sosiedat kaminda hende por krese i floresé.

Mayornan i nan Yunan (Efesionan 6,1-3)

25

Den e pasashi aki, San Pablo ta papia direktamente ku e
muchanan. San Pablo ta bisa ku mucha mester obedesé
nan mama i nan tata, pasobra esaki ta agradabel na Dios.
Pablo ta ripitié tambe e di 5 mandamentu for di e Dies
- mandamentunan di Téstamént Bieu: “Honra bo mama i
Etm o 9‘ bo tata”, .E mandamentu aki ta un di e poko

b SIS Y8 mandamentunan ku tin un promesa huntu kuné. E
promesa ta ku si bo honra bo mayornan, bo bida lo bai bon i bo lo tin un futuro largu i
bendishona.
E punto prinsipal ta ku réspéet pa mayor no ta solamente un disiplina, sino un manera pa
yega na armonia, bendishon i un bida ku Dios ta aproba. Nos ta mira den e versikulo
aki e siguiente puntonan:

~

.

OBEY YOUR PARENTS IN THE LORD

1. Muchanan ta wordu yama pa obedesé nan mayornan pasobra esaki ta agrada
Dios

Den Efesionan 6,1, San Pablo ta bisa ku obedensia na mayornan ta “korekto”. No ta
trata solamente di sigui regla, pero di un aktitut di respét. Dios ke pa muchanan sifia
skucha, pasobra esaki ta yuda nan desaroyo, karakter i disiplina. Dor di ta obediente e
muchanan ta mustra amor i konfiansa.

2. E mandamentu pa honra tata i mama ta un di e mandamentunan mas
importante den Beibel.

San Pablo ta referi na e di sinku mandamentu di i dies mandamentunan, Eksodo 20,12,
ku ta bisa ku yunan mester onra nan mayornan. Honra ta nifika mas ku djis skucha, e ta
ensera apresio, respet, gratitut i bon relashon. Esei ta mustra ku lasonan familiar ta
balioso pa Dios i ku réspét den kas ta pone e fundeshi pa réspét den sosiedat.

3 E mandamentu aki tin un promesa: Dios ke pa kosnan bai bon pa esnan ku ta
honra nan mayornan

Den Efesionan 6,2—-3, San Pablo ta bisa ku esaki ta e promé mandamentu ku tin un
promesa konkreto: “pa tur kos bai bon” Esaki ta nifika ku esnan ku ta respeta nan
mayornan tin un mih6 chéns di un bida salu, stabil i sabi. Relashonnan respetuoso ta
duna protekshon, direkshon i bendishon.

4. Honra mayornan ta kontribui na un bida mas largu, bendishona i balansa

San Pablo ta bisa ku obedensia tambe kondusi na “un bida largu riba mundu” (Efesionan
6,3). Esaki no ta referi solamente na durashon di bida pero tambe na kalidat di bida.
Esnan ku sifia mantené bon relashonnan, respeta fronteranan, i asepta sabiduria ta
konstrui un bida di pas, struktura i ta bendishona.

Obediensia na mayornan,i outoridat ta un manera pa honra Dios.

Ora nos ta respeta nos mayornan, maestronan of lidernan, esaki ta mustra ku nos ta
tuma nan rol seriamente i ku nos ta balora prinsipionan di Dios. Rekonosé outoridat ta
un manera pa mustra gratitut pa bida i asepta sifansanan ku Dios ta duna nos pa
medio di otronan. Obediensia no ta solamente un obligashon, pero ta un ekspreshon di
fe i di konfiansa den plan di Dios. Skucha i mustra respét ta desaroya
responsabilidatnan i madures. Obediensia na outoridat no ta sinénimo di debilidat, pero
ta un oportunidat pa krese, pa nos sifia komprondé desishonnan miho, tene pasenshi i
kontrola nos emoshonnan. Hoben ku ta sifia respeta, ta deskubri ku esaki ta hasi nan
mas fuerte i ta prepara nan pa situashon kaminda nan mes lo tuma liderato of
responsabilidat den futuro.

Tarea
Preguntanan:

b. Kiko San Pablo ta bisa Tokante origen di outoridat i kiko
esaki ta nifika pa nos ?

c. Dikon respét na kas ta influensia réspet na skol of den
komunidat ?

2.Traha un “mindmap" ku e palabra “Honra mayornan” den sentro.
agrega:

e kosnan ku bo por hasi

e kosnan ku bo no mester hasi

e rasonnan bibliko

e bendishonnan ku ta bini di obedensia

e

ehémpelnan di un “mindmap”

https://www.teamly.com/blog/mind-map-examples/

